
АҢЛАТУ ЯЗУЫ
Без барыбыз да, балаларыбызның матур, талантлы һәм акыллы булып үсүен телибез. Табигать аларга бу байлыкны ачарга биргән, ә без, зурлар аларга бу байлыкны ачарга ярдәм итәргә тиеш.Бу методик кулланма балаларга үсәргә һәм иҗади сәләтләрен ачарга ярдәм итә.

       Бала – чиста  бөтен дөньяга һәрьяклап ачылган шәхес, ул барлык мәгълүматны үзенә сеңдерергә сәләтле. Балаларның сәләтләрен үстерү юлы бик үк катлаулы булмаса да, ул бик  җаваплы һәм шатлыклы, Өлкәннәрнең бурычы бу юлны онытылмаслык итү. Без, өлкәннәр, балаларның әйләнә - тирәсендә бара торган вакыйгаларның аның эчке дөньясына тәэсир итүен исебездә тотарга тиеш. Бу - шәхес формалашу процессының төп өлеше булып тора.

      Галимнәр әйтүенчә, мәктәпкәчә яшьтәге вакыт баланың үсеше өчен иң җаваплы иң мөһим период. Шушы период арасында балада дөньяны аңлау һәм шушы дөньяда үз-үзен ачу теләге көчле булла. Балаларның иң яратканы - әвәләү һәм рәсем дәресләре урын алып тора.

      Бу методик кулланмада мәктәпкәчә яшьтәге балаларны әвәләүгә өйрәтүдә яңа алымнары һәм күнекмәләре бирелә. Ул педагогларга, ата-аналарга кечкенә балалар белән кызыклы дәресләр үткәрергә, сынлы сәнгать  ярдәмендә балаларның сәләтләрен ачарга ярдәм итәчәк. Бу методик кулланма буенча шөгыльләнгән балалар акрынлап әвәләү “телен” дә үзләштерәчәкләр.

   Методик кулланма өч уку елын исәпкә алып төзелде. Барлык биремнәр җиңелдән катлаулыга таба күчә. Материалны биргәдә бу принцыпны күздә тоту бик мөһим. Балаларга бу этапта үти алмаслык бурычлар куярга һич кенә ярамый. Бала үзенең барлык нәрсәне дә эшли алуын сизәргә тиеш, киләчәктә предметны үзләштергәндә, анда кызыксыну сакланачак.

    Мәктәпкәчә яшьтәге балаларга мөстәкыйль рәвештә тема сайлау бик авыр, шуның өчен методик кулланма биремнәр буенча эшләүне күздә тотып төзелде. Тәрбияченең ачык һәм дөрес итеп куелган бурычы балага яңа алымнарга өйрәнергә,алга таба хәрәкәт итәргә ярдәм итә.

      Методик кулланманың төп аспекты – форма белән эшләү, күзәтүчәнлекне, фантазияне үстерү. Балалар предметларны бер-берсе белән чагыштырып, үзләре төрле формалар табарга, аерым фигураларны кушып катлаулы образлар тудырырга өйрәнәләр.

       Беренче уку елында 3-4 яшьлек балалар билгеле бер күрсәтмә буенча эшләргә тиеш, ә зуррак яшьтәгеләр үзләре иҗат итәргә тиешләр.

      Бу методик кулланма буенча дәресләрдә тозлы камыр кулланыла. Камыр- тиз үзләштерелешле, җиңел материал.

      Камырны әвәләгәч буярга яки төсле камырдан әвәләргә мөмкин.

      Бу методик кулланма буенча эшләү нәтиҗәсендә чын иҗади кешеләр тәрбияләргә ярдәм итәр.

Беренче уку елы

       Беренче уку елы материалы 3-4 яшьлек балалар өчен төзелде. Бу яшьтәге балаларны предметларны бер формада ләкин төрле зурлыкта әвәләргә өйрәтергә кирәк. Бу зур бер кисәк камырдан нинди зурлыктагы камыр бүлеп алу белән бәйләнгән. Төрле зурлыкта әвәләүне бары тик форма ясау хәрәкәтен үзләштергәннән соң гына (шар һәм таяк) бирергә мөмкин.

       Методик кулланма буенча балалар 6 төсне дөрес әйтергә (кызыл, сары, зәңгәр, яшел, ак, кара),  бу төсләрне палитрада куша белергә өйрәнәләр.

       Эшне башкарыр алдыннан предметны тикшерү, аны карау- бу яшьтәге балалар өчен бик мөһим.
Икенче уку елы

       Бу уку елында  алдагы уку елына караганда бурычлар катлаулана. Балалар шар формасындагы предметларны гына түгел, ә бәлки  йомыркасыман, конуссыман формадагы предметларны да әвәли белергә өйрәнергә тиешләр.

       Башта алдан өйрәнгән алымнарны ныгыту була. 

       Бу уку елында бик катлаулы булмаган предметларның төзелешен  дөрес итеп бирергә, предметларның өлешләренең ничек урнашуын  аера белергә (өстә, аста, бер яктан, икенче яктан) тиешләр.

БАЛАЛАРНЫ ӘВӘЛӘРГӘ ӨЙРӘТҮ ЭШЕН
ОЕШТЫРГАНДА МЕТОДИК РЕКОМЕНДАЦИЯЛӘР 
       Иң кече яшьтәге балалар өчен уенчыклар, көнкүреш әйберләре генә түгел, ә аларның нәрсәдән эшләнгән булулары да кызыклы. Баланы уйнап, әвәләргә өйрәтергә мөмкин. 1-2 яшьлек балалар өчен тозлы камыр кулланырга тәкъдим итәм. Ул башта балага ошамаска да мөмкин. Шуңа күрә бала белән бергә уйнарга кирәк. Камыр белән уеннар кул хәрәкәте түбән булган балалар өчен бик кирәк. Ул кул хәрәкәтен активлаштыра.
Камыр белән танышу, аның белән элементар хәрәкәтләр

“Учларны чабабыз”
Жылы камырны тактага яки подноска куегыз, камырны җәегез уч белән шапылдатып алыгыз. Балага да шуны ук эшләргә кушыгыз.

“Җылы камыр белән уен”

Пластмасс шар алып балага күрсәтегез. Шарны кулъяулык белән каплап сорагыз: “Кая шар? Шар юк! Шар кая качты?” Бергәләп кулъяулыкны алыгыз: “Менә шар! Син шарны таптың ” Өч- дүрт тапкыр уйнала.
       Бала камырга тиеп карасын, шарны тагын күрсәтегез, аннан соң камыр эченә яшерегез, сорагыз: “Кайда шар?” Шарны камырдан бергәләп эзләгез.

“Камырдан бер кисәк алабыз”

       Таяк әвәләгез, аннан бер кисәк аерып аласыз, тәлинкәгә саласыз. Әйтегез: “Миндә зур камыр иде ә син кечкенә кисәк алдың” Кечкенә камыр кисәкләрен җыегыз да бер озын таяк әвәләгез. Әйтегез: 
“Без кечкенә кисәкләрне жыеп әвәләдек тә, зур бер кисәк камыр барлыкка килде”.
ПЕРСПЕКТИВ ПЛАН 

(БАЛАЛАРНЫ ТОЗЛЫ КАМЫРДАН ӘВӘЛӘҮ КҮНЕКМӘЛӘРЕНӘ ӨЙРӘТҮ)
БЕРЕНЧЕ ЕЛ
	№
	Темасы 
	Максат 

	1. 
	Түгәрәк калач
	Балаларны төрле зурлыктагы шарлар әвәләргә өйрәтү, алардан кирәкле образлар тудырырга өйрәтү

	2. 
	Кояш 
	Түгәрәк һәм шар формасы белән таныштыру, алар арасында аермаларын табарга, озын таяклар әвәләргә өйрәтү, уйлау сәләтен үстерү

	3. 
	Тәлинкәдәге кишерләр
	Биек булмаган киң савыт әвәләргә (шар әвәләү, аны уч белән кысып диск ясау), төрле зурлыктагы шарлар әвәләргә өйрәтү

	4. 
	Мәрҗән
	Төрле фигуралар (шарлар, көпчәкләр, колбаскалар) әвәләргә өйрәтү, стека белән бизәргә, образлы фикер йөртергә өйрәтү

	5. 
	Матур чәчәк
	Балаларны учлар һәм куллар белән учлар эшләргә өйрәтү

	1. 
	Селкенеп торучы курчак
	Төрле зурлыктагы шарлар әвәләргә өйрәтү, пропорцияләргә бүлү күнекмәсен үстерү

	2. 
	Пирамида 
	Төрле зурлыктагы шарлар әвәләргә  һәм аларны кысып түгәрәк ясарга өйрәтү

	3. 
	Гөмбәләр
	Озын таяклар формасын әвәләргә өйрәтү, шарлар әвәләп аларны кысып түгәрәк ясауда күнектерү

	4. 
	Көзге яфрак
	Диалектик фикер йөртүне үстерү, чагыштырырга өйрәтү, вак детальләрне әвәләгәндә стека белән эшләргә өйрәтү 

	5. 
	Әкәм-төкәм
	Балаларны озын таяклар әвәләргә, аларны спираль рәвешендә бөкләргә, вак детальләрне тартып ясарга өйрәтү 

	6. 
	Тәлинкәдәге апельсиннар
	Киң биек булмаган савыт әвәләргә, бер зурлыктагы шарлар әвәләргә өйрәтү

	7. 
	Агач корты
	Балаларны озын таяклар әвәләргә, чеметү ысулы белән аяклар ясарга, төрле  зурлыктагы шарларны тезәргә өйрәтү

	8. 
	Клоун 
	Әвәләү күнекмәләрен ныгыту, әвәләүдә кәефне күрсәтергә өйрәтү 

	9. 
	Тәлинкәдәге җиләк-җимеш
	Әвәләүдә төрле зурлыктагы һәм формадагы җиләк-җимеш әвәләргә, кул бармакларын актив эшләргә өйрәтү   

	10. 
	Кар бабай
	Катлаулы булмаган предметны мөстәкыйль рәвештә карарга,  аның формасын һәм төзелешен әвәләүдә күрсәтә белергә, таныш булган күнекмәләрне (тәгәрәтү, кысу) өйрәтү

	11. 
	Мәрҗән
	Төрле зурлыктагы шарларны әвәли белергә, пропорция күнекмәсен күрә белү сәләтен ныгыту

	12. 
	Өч дуңгыз
	Балаларны мөстәкыйль рәвештә катлаулы булмаган предметны (үрнәкне) карый белергә, таныш күнекмәләрне әвәләүдә күрсәтә белергә (тәгәрәтү, кысу, сылау) өйрәтү

	13. 
	Оядагы кош
	Балаларны яңа күнекмә - лентасыман әвәләү күнекмәсе белән таныштыру, аны диск белән тоташтырырга өйрәтү, йомырка сыман формадагы детальләрне әвәләргә өйрәтү

	14. 
	Күркәдән керпе
	Балаларны яңа форма ясау күнекмәсенә - “тамчы” әвәләргә өйрәтү, уч белән кысу ярдәмендә яфрак формасы әвәләргә өйрәтү, вак детальләрне әвәләү күнекмәсен ныгыту, композиция төзү күнемәләренә төшендерү

	15. 
	Фотосүрәт өчен рамка
	Алдагы дәресләрдә өйрәнгән күнекмәләрне ныгыту, детальләрне  рамка фонында урнаштырырга өйрәтү

	16. 
	Балык 
	Камырны бербөтенгә һәм кисәкләргә бүлергә өйрәтү, балык төзелеше белән таныштыру

	17. 
	Әкәм-төкәм гаиләсе
	Пропорциягә бүлүне ныгыту,озын таяк әвәләргә өйрәтү, вак детальләрне тартып чыгару күнекмәсен ныгыту  

	18. 
	Тәлинкә белән чынаяк
	Таныш күнекмәләрне ныгыту, уйлап чыгару сәләтен үстерү 

	19. 
	Сушкалар 
	Төрле зурлыктагы шарлар әвәләргә, аларны уч белән кысып түгәрәк әвәләргә өйрәтү

	20. 
	Салфеткалар өчен боҗралар
	Камырны кисәкләргә бүлү, мөстәкыйль рәвештә таныш күнекмәләрне куллана белергә өйрәтү

	21. 
	Ташбака 
	Шар формасындагы детальләр белән эш итәргә өйрәтү

	22. 
	Заколка 
	Балаларны шар формасы әвәләргә, уч белән кысып түгәрәк әвәләргә, вак детальләрне стека ярдәмендә булдырырга өйрәтү

	23. 
	Кит 
	Балаларны шарлар әвәләргә, вак детальләрне тартып чыгарырга, иҗади уйлау сәләтен үстерү

	24. 
	Тәлинкәдәге җиләк-җимешләр
	Балаларны предметларның төп формасын ике кулның бармаклары белән эшләргә өйрәтү

	25. 
	Тычкан 
	Балаларны бербөтен һәм кисәкләргә бүлергә, “тамчы” күнекмәсен ныгыту

	26. 
	Карандаш савыты “Ат”
	Балаларны камырны кисәкләргә бүлергә, вак детальләрне тартып чыгарырга өйрәтү

	27. 
	Декоратив тәлинкәләр
	Балаларны шар әвәләргә, диск формасы китереп чыгарырга өйрәтү, иҗади сәләтләрен үстерү


ИКЕНЧЕ ЕЛ

	№
	Темасы 
	Максат 

	1. 
	Тәлинкәдәге җимешләр
	Балаларны җимешләрнең формасы һәм зурлыклары буенча аерылып торуын әвәләүдә күрсәтү, детальләрне ярдәмендә эшләү алымнарын ныгыту

	2. 
	Ике әкәм-төкәм очрашкан
	Озын таяклар әвәләүне ныгыту, спираль рәвешендә бөкләргә өйрәтү

	3. 
	Дус һәм тату ташбакалар
	Картонда эшләү күнекмәләренә аерым детальләрне берләштерергә өйрәтү, композиция төзү күнекмәләренә төшендерү

	4. 
	Аккошлар 
	Үрнәкне анализларга өйрәтү, һәр детальне аерып карарга, үрнәк буенча мөстәкыйль рәвештә таныш булган күнекмәләрне кулланып эшләргә өйрәтү

	5. 
	Мәрҗәннәр
	Балаларны шар әвәләргә, пропорцияләп бүлергә өйрәтү

	6. 
	Куянкай 
	Тамчысыман форма белән эшләү күнекмәсен ныгыту, детальләр ярдәмендә характерлы образ тудырырга ярдәм итү 

	7. 
	Җыйнагыч “Дуңгыз”
	Балаларны камырны кисәкләргә бүлергә өйрәтүне дәвам итү, әвәләү вакытында таныш күнекмәләрне куллануны ныгыту

	8. 
	Тычканнар һәм сыр
	Балаларны камырны бербөтенгә һәм кисәкләргә бүлергә, төрле зурлыктагы тамчылар әвәләргә өйрәтү

	9. 
	Керпе 
	Тамчысыман форманы әвәләүдә ныгыту. Иҗади сәләтләрен үстерү

	10. 
	Көнбагыш чәчәге
	Балаларны колбаска әвәләргә өйрәтүне дәвам итү, орлыкларын дөрес урнаштырырга өйрәтү

	11. 
	Рәсем өчен рамка
	Балаларны мөстәкыйль рәвештә композиция сайларга өйрәтү, иҗади сәләтләрен үстерү

	12. 
	Пескәй
	Йомрысыман форма әвәләү күнекмәсен ныгыту, детальләр ярдәмендә характерлы образ тудырырга өйрәтү

	13. 
	Кышкы агачлар
	Төсле камыр ярдәмендә картонда эшләү күнекмәсенә өйрәтү

	14. 
	Сарык 
	Картонда эшләү күнекмәсен камилләштерү, таныш күнекмәләрне ныгыту

	15. 
	Тоз савыты “Үрдәк”
	Үрдәк әвәләргә өйрәтү, алдагы дәресләрдә өйрәнгән күнекмәләрне ныгыту

	16. 
	Декоратив тәлинкәләр
	Балаларны шар әвәләргә, уч белән кысып диск формасын китереп чыгарырга өйрәтү, иҗади сәләтләрен үстерү

	17. 
	Келәмдә ятучы песи балалары һәм сөт савыты
	Үрнәк буенча әвәләү күнекмәләренә өйрәтү, таныш күнекмәләрне ныгыту

	18. 
	Жираф 
	Жирафның характерлы билгеләре белән таныштыру, иҗади сәләтләрен ныгыту

	19. 
	Фил 
	Предметның формасын анализларга, тозлы камыр белән эшләү күнекмәләрен ныгыту

	20. 
	Балыклар 
	Композиция төзи белү күнекмәләрен һәм әвәләү алымнарын ныгыту

	21. 
	Күбәләк
	“Симметрия” төшенчәсе белән таныштыру, симметрияле детальләрне әвәләү күнекмәләрен ныгыту

	22. 
	Пингвин
	Артык детальләрне алганда стека белән эшләү күнекмәләрен ныгыту, йомыркасыман форма әвәләргә өйрәтү

	23. 
	Бака-бакылдык
	Баканың характерлы билгеләре белән таныштыру, камырны фольгага төрү күнекмәсен ныгыту

	24. 
	Көнбагыш
	Әвәләү күнекмәләрен ныгыту, иҗади сәләтләрен үстерү

	25. 
	Карандаш савыты “Камка”
	Пропорцияләр дөньясы белән таныштыруны дәвам итү, күзәтүчәнлекне үстерү, композицион мөмкинлекләрен ныгыту

	26. 
	Чеби 
	Түгәрәк формадагы предметлар турында белемнәрен ныгыту, композиция төзү күнекмәләрен арттыру

	27. 
	Көзге “Бака”
	Балаларны учлар һәм бармаклар белән эшләргә өйрәтү, таныш булган эш күнекмәләрен ныгыту



	28. 
	Куянкай 
	Тамчысыман форма ясау күнекмәләрен өйрәтүне дәвам итү,  детальләр ярдәмендә характерлы билгеләрне күрсәтергә өйрәтү

	29. 
	Керпе 
	Әвәләү күнекмәләрен ныгыту, иҗади сәләтләрен үстерү

	30. 
	Сыер 
	Балаларны әвәләү вакытында төрле күнекмәләр кулланып ясарга өйрәтүне дәвам итү, алдагы дәресләрдә өйрәнгән алымнарны кабатлау

	31. 
	Пингвин 
	Таныш булган әвәләү күнекмәләрен ныгыту, иҗади сәләтләрен үстерү

	32. 
	Күңелле хәрефләр
	Балаларны төрле формадагы хәрефләр әвәләргә, детальләрне берләштереп төрле образлар тудырырга өйрәтү 


ӨЧЕНЧЕ ЕЛ

	№
	Темасы 
	Максат 

	1. 
	Үләндә ял итүче ташбакалар
	Картон кәгазьдә әвәләү күнекмәләрен ныгыту, шар формасын әвәләүне күнектерү, детальләрне берләштерергә, композиция төзү күнекмәләрен үстерү

	2. 
	Күңелле һәм күңелсез клоуннар
	Төрле әвәләү күнекмәләрен ныгыту, әвәләү ярдәмендә кәефне күрсәтергә өйрәтү

	3. 
	Ике әкәм-төкәмнең очрашуы
	Озын таяклар әвәләү күнекмәләрен булдыру, аларны спираль рәвешендә бөгәрләргә өйрәтүне дәвам итү

	4. 
	Көзге байлык
	Төрле әвәләү күнекмәләрен ныгыту, иҗади уйлау сәләтен үстерү

	5. 
	Аккошлар 
	Мөстәкыйль рәвештә эшләү күнекмәләрен үстерү, төрле күнекмәләр белән эшләүне ныгыту

	6. 
	Көзге яфрак
	Диалектик уйлау сәләтен камилләштерү, чагыштырып нәтиҗә ясарга өйрәтүне дәвам итү, стека белән эшләү күнекмәләрен ныгыту

	7. 
	Алма уңышы
	Балаларны чагыштыра белергә өйрәтү, вак детальләрне әвәләүдә күнектерү

	8. 
	Көзге матурлык
	Үрнәк буенча карап мөстәкыйль рәвештә әвәләргә өйрәтү, төрле алымнар белән әвәләүне ныгыту

	9. 
	Яңа ел уенчыклары
	Алдагы дәресләрдәге алган әвәләү күнекмәләрен ныгыту, мөстәкыйль рәвештә әвәләүне күнектерү

	10. 
	Яңа елга шәм савыты
	Балаларның фантазияләрен үстерү, үрнәк буенча мөстәкыйль рәвештә әвәләргә өйрәтү

	11. 
	Яңа елга тычкан уенчыгы
	Төрле әвәләү күнекмәләрен ныгыту, иҗади уйлау сәләтен үстерү

	12. 
	Кыш бабай һәм кар кызы
	Кеше гәүдәсен әвәләргә, аның характерын әвәләүдә бирергә, киемнәрен күрсәтә белергә өйрәтү

	13. 
	Оядагы кош
	Лента күнекмәсен ныгыту, үрнәк буенча мөстәкыйль әвәләргә өйрәтү

	14. 
	Ябалак 
	Балаларны үрнәк буенча мөстәкыйль рәвештә әвәләргә өйрәтү, иҗади сәләтләрен үстерү

	15. 
	Салфетка савыты “Зебра”
	Камырны бербөтен һәм кисәкләргә бүлүне ныгыту, зебраның үзенчәлеген карап китү

	16. 
	Тутый кош
	Анализ ясау процессында нәтиҗә  ясарга өйрәтү, төрле әвәләү алымнарын кабатлау

	17. 
	Күңелле бутербродлар
	Балаларны мөстәкыйль рәвештә үрнәк буенча әвәләргә өйрәтү, иҗади сәләтләрен үстерү

	18. 
	Гөмбәләр үскән алан
	Балаларның күзәтүчәнлекләрен үстерү, композиция төзү күнекмәләрен ныгыту

	19. 
	Бүләк өчен бау әзерләү
	Үрнәк буенча мөстәкыйль рәвештә әвәләргә өйрәтү, төрле әвәләү алымнарын кабатлау

	20. 
	Кечкенә йөрәкләр
	Үрнәк буенча мөстәкыйль рәвештә әвәләргә өйрәтү, иҗади сәләтләрен үстерүне дәвам итү

	21. 
	Әниләргә бүләк
	Фоторамка ясарга һәм аны чәчәкләр ярдәмендә бизәргә өйрәтү, композицияне дөрес итеп төзергә күнектерү

	22. 
	Әни өчен матур чәчәк (турыпочмаклы форма)
	Картонда камырдан фон ясарга өйрәтүне дәвам итү, турыпочмаклы фонны камыр белән тутыру күнекмәсен ныгыту

	23. 
	Әбиемә бүләк ясау  (түгәрәк форма)
	Картонда камырдан фон ясарга өйрәтүне дәвам итү, түгәрәк фонны камыр белән тутыру күнекмәсен ныгыту

	24. 
	Конфет савыты
	Балаларны мөстәкыйль рәвештә үрнәк буенча әвәләргә өйрәтүне дәвам итү

	25. 
	Камка һәм аның дусты
	Композиция төзү күнекмәләрен ныгыту, күзәтүчәнлекне үстерү, әвәләү алымнарын камилләштерү

	26. 
	Яфракта ял итүче бака
	Баканың характерлы билгеләре белән таныштыру. Зур детальләрне әвәләгәндә камырны фольгага төрергә өйрәтү

	27. 
	Карга 
	Камыр белән әвәләү күнекмәләрен ныгыту, чагыштырма анализга өйрәтү, үрнәк буенча мөстәкыйль рәвештә әвәләүне ныгыту

	28. 
	Кечкенә динозаврлар
	Анализ ясаганда нәтиҗә ясарга өйрәтүне дәвам итү, әвәләү алымнарын ныгыту

	29. 
	Кәрзиндә ятучы песи
	Лента күнекмәсе белән әвәләү алымын кабатлау, стека белән эшләргә өйрәтүне дәвам итү, пропорциягә бүлү сәләтен камилләштерү

	30. 
	Тутый кош
	Картонда әвәләү алымнарын ныгыту, иҗади сәләтләрен үстерү

	31. 
	Мөгезборын
	Пропорциягә бүлә белү алымнарын кабатлау, вак детальләр бәлән эшли белү күнекмәләрен ныгыту

	32. 
	Әтәч   
	Картонда әвәләү күнекмәләрен ныгыту, бизәү сәләтен үстерү


ДӘРЕС  КОНСПЕКТЛАРЫ

БЕРЕНЧЕ ЕЛ
Темасы: Түгәрәк калач

Максат: Балаларны төрле зурлыктагы шарлар әвәләргә өйрәтү, алардан кирәкле образлар тудырырга өйрәтү
Әвәләү алымнары:

1. Зур бер кисәк камырны алып шар әвәләү һәм уч белән кысып түгәрәк ясау. Фломастерның кире ягы белән бизәкләр ясау. Бу калач өчен алан була.

2. Аяклар ясау өчен ике кечкенә генә шар әвәләү, аларны түгәрәккә куеп, бер башыннан, бармак белән җинелчә генә басып кую ( аякларны куяр алдыннан, түгәрәк өстен кисточка белән сулап алу).

3. Алан өчен алынган камырдан бераз азрак күләмдә камыр алып шар әвәләү, аяклар өстенә урнаштырып кую (камырны камыр белән тоташтырыр алдыннан һәрвакыт кисточка белән суларга кирәк).

4. Куллар өчен икешәр, күзләр өчен бер шар әвәләү.

5. Күзләр өчен фломастерның очлы башы белән төрткеләр ясау.

6. Калач кипкәннән соң буярга мөмкин.

Кулланылган матур әдәбият, физкультминуткалар:
1. Шигырь.

“Тәмле күмәч” Шәүкәт Галиев.

Түп-түгәрәк күмәч алып

Кайтып киләм кибеттән.

Шулкадәле хуш исле һәм

Тәмле икән нилектән?

Шундый җылы, шундый     

                                 йомшак,

Әзләп-әзләп чеметәм.

Әзләп-әзләп чеметәм дә

Шактый гына киметәм.

Беләгемне чеметәм?

Сизми дә калганмын икән-

Куенда күмәч беткән...

2. Физ.минутка.

  Әминә апа туган көненә

Пешердем мин ак калач

Ә ул калач, мин сиңа әйтим,

Менә шулай җәелгән.

Ә ул калач, мин сиңа әйтим,

Менә шулай ябышкан.

          (хәрәкәтләр белән).
Темасы: Кояш

Максат: Түгәрәк һәм шар формасы белән таныштыру, алар арасында аермаларын табарга, озын таяклар әвәләргә өйрәтү, уйлау сәләтен үстерү
Әвәләү алымнары:

1. Зур гына бер кисәк зәңгәр төсле камырдан шар әвәләү һәм учлар белән кысып түгәрәк ясау.

2. 3-4 тапкыр кечерәк күләмдә төссез камыр алып шар әвәләү, зәңгәрсу түгәрәк өстенә куеп, җинелчә генә бармак белән басып кую.

3. Кояш нурларын ясау өчен бик озын булмаган таяклар әвәләп аларны түгәрәк янына беркетеп кую.

4. Ручканың очлы башы белән күзләр, кечкенә уенчык кашык белән авыз ясау.

5. Кояшны кипкәннән соң, зәңгәрсу җирлеккә кермичә гуашь яки акрил белән буярга мөмкин

Кулланылган матур әдәбият, физкультминуткалар:

1. Табышмак.
 Иң иртә ул күренә,

Менеп китә үренә,

Сокланып эшенә-

Нур сибә бар кешегә.

                       (кояш).

2.Физ. Минутка.

- Кояш арыган ял итә ( күзләрен йомып чүгәләп утыралар)

- Кояш уянды, күтәрелә башлады (башларын күтәрәләр, күзләрен ачалар).

- Кинәт җил чыкты, яшен яшьнәде, күк күкрәде ( торып басалар, уңга, сулга кул чабалар).

- Шыбырдап яңгыр коя башлады (бармакларын шартлаталар).

- Яңгыр туктады, кояш чыкты, кешеләр эшкә тотындылар. Без дә эшкә керешәбез (утыралар).

3.”Кояш һәм яңгыр” хәрәкәтле уены.

Темасы: Тәлинкәдәге кишерләр

Максат: Биек булмаган киң савыт әвәләргә (шар әвәләү, аны уч белән кысып диск ясау), төрле зурлыктагы шарлар әвәләргә өйрәтү
Әвәләү алымнары:

1. Зур бер кисәк камырны алып шар әвәләү, уч белән кысып түгәрәк ясау, кырыйларын бармак очлары белән бөгеп чыгу. Стека белән бизәкләр дә ясап чыгу мөмкин. Бу- тәлинкә була.

2.  Кечкенә шарлар әвәләү. Бармак очы белән тәгәрәтеп, бер башын очлы формага китерү. Шул рәвешле калган шарлардан да кишерләр ясау.

3. Тәлинкәгә кишерләрне кибеп, буяганнан соң гына салып кую.

Кулланылган матур әдәбият, физкультминуткалар:

1. Табышмак.
Җир астында алтын казык,

Алдык без аны казып.

                   ( кишер).

2. “Яшелчәләр “ хәрәкәтле уены уйнала.  
(“Иң матур сүз, 310 бит.)

Темасы: Мәрҗән

Максат: Төрле фигуралар (шарлар, көпчәкләр, колбаскалар) әвәләргә өйрәтү, стека белән бизәргә, образлы фикер йөртергә өйрәтү
Әвәләү алымнары:

1. Төрле зурлыктагы камыр кисәкләреннән шарлар, колбасалар әвәләү. Шарларны уч белән кысып диск формасына китерәбез.

2. Һәрбер фигурага тишекләр тишү.
3. Кипкәч, аларны буяп, җепкә тезү. Мәрҗән әзер.
Кулланылган матур әдәбият, физкультминуткалар:

1. Шигырь.
Дәү әнием мактый- мактый

Мәрҗәннәрен күрсәтә.

Кызым, ди ул, бу мәрҗәнне

Киярсең ди үскәч тә.

     ( Гибадуллина З.В.)

2. Физкультминут 
Утырып инде ардык,

Бераз ял итеп алыйк.

Кулларны билгә куеп,

Башларны чайкап карыйк

    ( баш хәрәкәтләре).

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр).

Темасы: Матур чәчәк

Максат: Балаларны учлар һәм куллар белән чәчәкләр эшләргә өйрәтү
Әвәләү алымнары:

1. Зур бер кисәк төсле яшел камырны алып шар әвәләү, учлар белән кысып түгәрәк ясау

2. Төссез камырны алып шар әвәләү, яшел түгәрәкнең уртасына урнаштыру, бармак белән җиңелчә генә басып кую.

3. Чәчәкнең таҗларын да түгәрәк формасында әвәләү

4. Фломастерның кире ягы белән чәчәк таҗларын бизәү

5. Кипкәч чәчәкне яшел җирлеккә буярга мөмкин

Кулланылган матур әдәбият, физкультминуткалар:

.“Табышмак”
Төрле-төрле төстә алар,

Бу төсләр каян килгән?

Хушбуй исе анкыталар,

Кем аны сөртеп йөргән?

2. Физкультминут 

Гөлчәчәкләр күренде 

        (балалар басалар)

Һәм кояшка үрелде 

  (кулларны югары күтәрәләр)

Аларга җылы кирәк,

Кояш астында рәхәт (сузалар)

Җил исте (чайкалалар),

Чәчәкләрне селкетте.

Уңга бөгелделәр (бөгеләләр)

Җиргә иелделәр (чүгәлиләр)

Сулга бөгелделәр (бөгеләләр)

Җиргә иелделәр (чүгәлиләр)

Бар син, җил, моннан кит 

(башларын калкыталар)

Чәчәкләргә тими үт

(куллары белән алга таба

 этү хәрәкәте ясыйлар).

Алар зур булып үссен

   (сузылалар)

Безгә шатлык китерсен(утыралар)

3. “Чәчәкләрне букет итеп җый” дид. уены.
Максат: балаларны урман, кыр, болын, бакча чәчәкләрен төркемнәргә аера белергә һәм исемнәрен әйтә белергә өйрәтү
Темасы: Селкенеп торучы курчак

Максат: Төрле зурлыктагы шарлар әвәләргә өйрәтү, пропорцияләргә бүлү күнекмәсен үстерү
Әвәләү алымнары:

1. Түгәрәк  картонны кечкенә камыр кисәкләре белән тутыру. Учлар белән басып тигезләү.

2. Курчакны төрле төстәге камыр кисәкләреннән әвәләү. Иң беренче курчакның гәүдәсе (шардан түгәрәк ясау алымы белән), аннан соң башы, ике кечкенә шардан куллары әвәләнә. Һәрбер шарга бармак белән җиңелчә генә баскалап куярга кирәк.

3. Күзләрне кечкенә кара бисерлардан ясарга мөмкин.

4. Кипкәннән соң җирлекне буярга мөмкин.

Кулланылган матур әдәбият, физкультминуткалар:

1. Шигырь. “Курчаклар”.
Бар бик күп курчаклар.

Аларны без саклап, кадерләп йөртәбез,

Битләрен сөртәбез,

Буялса – нитсәләр,

Мунчага кертәбез.

Бәрмибез, атмыйбыз,

Ватмыйбыз – саклыйбыз

Бик матур курчаклар, 

Акыллы курчаклар.

Яшиләр бик матур, бик тату.

Бик матур курчаклар,

Сөйкемле курчаклар.

         ( Бари Рәхмәт).

2.  Физкультминут 
Курчаклар.
Без, бик нәни курчаклар,

Биергә яратабыз

(кул хәрәкәтләре белән)

Башны болай борабыз

(уңга-сулга карау)

Күзне болай йомабыз,

Без бик еш егылганда

Борыныбызны җимерәбез.

Шул сәбәпле утырабыз,

Бик озаклап елыйбез.

( утыралар, күзләрен каплап, елау хәрәкәләре ясыйлар).

3.  “ Курчак киендер” дид.уены.
Темасы: Пирамида

Максат: Төрле зурлыктагы шарлар әвәләргә  һәм аларны кысып түгәрәк ясарга өйрәтү

Әвәләү алымнары:

1. Шар әвәләп, пирамиданың төбен ясау, такта өстенә куеп учлар белән басабыз. Уртасына шырпы тыгабыз.

2. Зурдан кечкенәгә җиде шар әвәләү.

3. Алтысыннан түгәрәк ясау һәм һәрберсенең уртасына кисточканың кире ягы белән тишек тишеп чыгабыз.

4. Иң кечкенә җиденче шарның яртысына кадәр генә тишәбез. Ул пирамиданың иң очы булачак.

5. Кипкәннән соң түгәрәкләрне төрле төсләргә буяу мөмкин

Кулланылган матур әдәбият, физкультминуткалар:

1. Шигырь  “Уенчыклар”
         (Бари Рәхмәт)

Без уйныйбыз залда, 

Ни генә юк анда:

Тун кигән аюлар,

Кыланчык маймыллар,

Тиеннәр, керпеләр,

Куяннар,төлкеләр,

Мөгезле пошилар, 

Мыеклы песиләр,

Әтәчләр, тавыклар,

Кәҗәләр, сарыклар.

Батыр без – курыкмыйбыз

Аюдан, маймылдан,

Кочаклап алабыз

Маймылның муеныннан.

2. Физкультминут 
Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр).

Темасы: Гөмбәләр

Максат: Озын таяклар формасын әвәләргә өйрәту, шарлар әвәләп аларны кысып түгәрәк ясауда күнектерү
Әвәләү алымнары:

1. Зур бер кисәк камыр алып шар әвәләү. Уч белән кысып түгәрәк ясау.

2. Шар әвәләү, аны таяк формасына китереп әвәләү. Түгәрәккә беркетеп кую.

3. Кечкенә генә шар әвәләп, таяк өстенә беркетеп кую. Бармак белән җинелчә генә баскалап кую.

4. Кипкәннән соң гөмбәләрне буярга мөмкин.
 Кулланылган матур әдәбият, физкультминуткалар:

1. Табышмак.

Утырабыз урманда

Ап-ак эшләпә киеп.

Киптерә дә, кыздыра да

Кешеләр безне җыеп

            ( Гөмбә)

2. Физкультминут 

Чәчләр туза җилгә

(кулларны күтәреп җилкиләр)

Агач башы иелә җиргә

(чүгәлиләр)

Җилләр туктый менә, менә,

Агач башы күккә менә.

(басып, кулларны югары күтәрәләр)

“ Ашарга яраклы һәм агулы гөмбәләр” дид уены
Темасы: Көзге яфрак

Максат: Диалектик фикер йөртүне үстерү, чагыштырырга өйрәтү, вак детальләрне әвәләгәндә стека белән эшләргә өйрәтү
Әвәләү алымнары:

1. Бер кисәк камыр алып шар әвәләү.

2. Шардан тамчысыман форма ясау һәм учлар белән кысабыз.

3. Кирекле озынлыкта таякчык әвәләп (яфракның сабагын ясау өчен), яфракка беркетеп кую.

4. Стека ярдәмендә яфракка бизәкләр ясау.
5. Яфрак кипкәннән соң кирәкле төсләрне сайлап  буярга мөмкин

Кулланылган матур әдәбият, физкультминуткалар:

1. Шигырь “Көзге урманда” 

        ( Шайхи Маннур)

Көзге урман

Тып-тып булган,

Агач башы – ялангач,

Соңгы яфрак

Төшә калтырап,

Әз генә җил шаяргач.

Тик карт имән башларында,

Биек- биек чагында Җемелди көз кояшәнда

Уттай яфрак һаман да

Алар бирешмиләр әле

Көзнең яңгыр, җиленә

Ялтырап алган бизәкләр

Әллә кайда күренә.

2. Физкультминут 

Сары, сары, сап- сары

(басып кулларын

 югары күтәрәләр)

Агачның яфраклары

Җил исә, ява яфрак

(кулларны күтәреп җилпиләр)

Көзнең матур чаклары,

Оча яфрак,уйный яфрак

(кулларны як-якка җәеп,

Болгап,очу 

хәрәкәтләре ясыйбыз)

Бүген, бүген, бүген, бүген

(яфракларның бәйрәме)

“Бу кайсы агач яфрагы?” дид. уены.
Темасы: Әкәм-төкәм
Максат: Балаларны озын таяклар әвәләргә, аларны спираль рәвешендә бөкләргә, вак детальләрне тартып ясарга өйрәтү
Әвәләү алымнары:

1. Бер кисәк камыр алып озын таяк әвәләү һәм теләсә ничек итеп салып кую. Бу әкәм – төкәм өчен юл була.

2. Шар әвәләү, аннан бер ягын очлы итеп таяк әвәләү.

3. Очлы ягыннан спираль рәвешендә борып, әкәм – төкәмнең өен ясау.

4. Икенче ягыннан бармаклар белән чеметеп әкәм – төкәмнең мөгезләрен ясау.

5. Ручканың очлы башы белән күзләр, кечкенә кашык белән авыз ясау.

6. кипкәннән соң әкәм – төкәмне һәм аның юлын буярга мөмкин
Кулланылган матур әдәбият, физкультминуткалар:

1. Әкәм – төкәм турында әңгәмә, 

    рәсемнәр карау.

2. Физкультминут .

 Бер – кулларны алга сузабыз.

Ике – кулларны як-якка сузабыз.

Өч – кулларны як- яккка сузабыз. Дүрт – кулларны төшерәбез.

Бер, ике, өч – бездә дуслык,

Бездә көч.

3.Бармак уены

Әкәм – төкәм, мөгезең чыгар, сөт бирәм!
Темасы: Тәлинкәдәге апельсиннар
Максат: Киң биек булмаган савыт әвәләргә, бер зурлыктагы шарлар әвәләргә өйрәтү
Әвәләү алымнары:

1. Тәлинкә ясау өчен төссез камыр алып зур шар әвәләү, учлар белән кысу. Килеп чыккан түгәрәкнең кырыйларын бармаклар белән чеметеп өскә бөгү, тигезләү.

2. Кызгылт – сары камырдан 10 бертөрле зурлыктагы шар әвәләү.

3. Фломастерның очы белән апельсиннарга тишекләр ясау.

4. Кипкәннән соң тәлинкәне буяу.

Кулланылган матур әдәбият, физкультминуткалар:

1. Физкультминут 

   Менә минем уң кулым,

   Менә минем сул кулым,

   Менә идән, менә түшәм, менә шулай зур үсәм.

    ( хәрәкәтләр белән күрсәтәләр)

 Лото  “Җиләк – җимеш , яшелчә”
Темасы: Агач корты
Максат: Балаларны озын таяклар әвәләргә, чеметү ысулы белән аяклар ясарга, төрле  зурлыктагы шарларны тезәргә өйрәтү
Әвәләү алымнары:

1 нче дәрес.

Төсле камырдан яфрак әвәләнә.

1. Яшел камырдан шар әвәләү. Аның бер башын тартып тамчысыман формага китерәбез һәм учлар белән кысу.

2. Яфрак формасына китерү өчен түгәрәк башын бармак белән этеп эчкә кертү.

2 нче дәрес.

Агач корты әвәләү.

1. Төссез камырдан төрле зурлыктагы биш шар әвәләү.

2. Зурдан – кечкенәгә куеп тезеп чыгабыз.

3. Кечкенә шардан күзләр, фломастер белән күзгә төрткеләр, авыз ясау.

4. Кипкәннән соң кортны өч төрле төсне чиратлаштырып буярга мөмкин.  

Кулланылган матур әдәбият, физкультминуткалар:

1. Шигырь 

Агач корты диләр аны

Агачта яши үзе.

Ямь – яшелдән киенгән ул, 

Ялтырый ике күзе.

          ( Гибадуллина З.В.)

2. Физкультминут 
Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр).
Темасы: Клоун
Максат: Әвәләү күнекмәләрен ныгыту, әвәләүдә кәефне күрсәтергә өйрәтү
Әвәләү алымнары:

1. Төссез камыр алып, шар әвәләү һәм учлар белән кысабыз.

2. Кызгылт сары төстәге камыр алабыз, коймак рәвешендә ясап ике яктан беркетеп кую (чәч ясау). Фломастер белән төрле бизәкләр ясау.

3. Кызыл төстәге камыр алып (башлык ясау өчен) шар әвәләү.бер ягыннан тартып очлы форма ясау, учлар белән кысу. Чәч өстенә беркетеп кую.

4. Кечкенә шарлар белән бизәү.

5. Төсле камыр (үзегез теләген төс) алып шар әвәләү, яка ясау.

6. Зәңгәр төстәге камырдан күзләр, кызылдан борын, авыз ясау.

Кулланылган матур әдәбият, физкультминуткалар:

1. Шигырь
Цирктагы клоунга

Күз кыстым әле бүген

Ул да миңа сәлам бирде

Елмаеп,көлеп куйды.

            ( Гибадуллина З.В.)

2. Физкультминут 

Аякларны тупылдат,

Кулларыңны чыпелдәт.

Бер монда, бер монда

Кыен эш түгел бер дә.

Башың аска иеп ал,

Бармакларны янап ал.

Бер монда, бер монда

Кыен эш түгел бер дә.

Темасы: Тәлинкәдәге җиләк-җимеш
Максат: Әвәләүдә төрле зурлыктагы һәм формадагы җиләк-җимеш әвәләргә, кул бармакларын актив эшләргә өйрәтү   
Әвәләү алымнары:

Бер зур кисәк камыр алып шар әвәләү, учлар белән кысу. Кырыйларын бармаклар белән чеметеп бөкләү. Бу тәлинкә була.

Апельсин.  Шар әвәләү, фломастерның очлары белән тирән булмаган тишекләр ясау.

Груша. Шар әвәләү. Бер ягыннан бармаклар белән тартып озынча формага китерәбез. Киң ягына фломастер очы белән тишек ясау. Тар ягына таяк әвәләп, (ботак ясау) беркетеп кую.

Банан. Таяк әвәләү, бер ягын очлы формада ясау, икенче ягыннан тартып чыгарып таяк ясау. Бөкләп кую.

 Алма. Шар әвәләү. Ике яктан да тишек ясау. Бер якка таяк әвәләп ботак ясау. Ботакка тамчысыман формада ясап яфрак беркетеп кую.

Кипкәннән соң җимешләрне буярга мөмкин.

Кулланылган матур әдәбият, физкультминуткалар:

1. Шигырь
Көзге  табын

Көзге табын – бай табын,

Кыяр, карбыз һәм кавын

Телем – телем теленгән,

Өем –өем өелгән.

Алмалары ал төсле,

Балкып туган таң төсле.

Капсаң эри авызда,

Һәр кисәге бал төсле.

Ә җимеше, җимеше,

Ачысы бар, төчесе!

Яңа пешкән күмәчтер

Кайнар кояш төслесе.

2. Физкультминут 
Ямьле җәй җиткәч,

Көннәр җылыткач,

Кырга чыгарбыз 

(йөрү хәрәкәтләре белән)

Җиләк җыярбыз

(балалар йөрү, иелеп җиләк җыю хәрәкәтләре

ясыйлар)

3. Лото  “Җиләк – җимеш, яшелчә”

Темасы: Кар бабай
Максат: Катлаулы булмаган предметны мөстәкыйль рәвештә карарга,  аның формасын һәм төзелешен әвәләүдә күрсәтә белергә, таныш булган күнекмәләрне (тәгәрәтү, кысу) өйрәтү
Әвәләү алымнары:

1 нче дәрес

Кар бабай өчен фон ясау.

1. Турыпочмаклы формадагы картонда фон ясау. Аның өчен зәңгәрсу төстәге кечкенә камыр кисәкләре алып картонны каплау, учлар белән басып тигезлибез. Кечкенә уенчык уклау ярдәмендә дә тигезләргә мөмкин.

2. Фон кырыенда кечкенә шарлардан кар көртләре ясау. Фломастерның кире ягы белән бизәкләр ясау.

2 нче дәрес.

1. Төссез камырдан шар – кар бабайның аскы өлешен әвәләү. Бераз кечерәк  кар бабайның урта өлеше, кечкенә шар башы. Зурдан кечкенәгә фонда беркетеп кую. Җинелчә генә басып кую.

2. Ике кечкенә шарлар бабайның куллары, аз гына очланылган шар – башлыгы, кечкенә кызгылт сары тамчы – борыны.

3. Кипкәннән соң ялтыравыклы фольга белән бизәргә мөмкин
Кулланылган матур әдәбият, физкультминуткалар:

1. Шигырь
Кар бабай ясадык

      ( Дамир Гарифуллин) 

Җыелып җепшек кардан

Кар бабай ясап куйдык

Матурлап аның күзләрен,

Авызын хәтта уйдык.

Нинди эш кушыйк аңа, дип.

Кичен уйлап тордык та-

Каравылга дип калдырдык

Бер таяк тоттырдык та.

2. Физкультминут 

Кар,кар,кар ява

Бураннарны туздыра

(кар очу хәрәкәтләре ясыйлар)

Кулларга төшеп эри, үзе бик тиз туңдыра

(туңу хәрәкәте)

Йомшак карны алабыз

(иеләләр)

Аннан туплар ясыйбыз

(кар йомарламнары ясау хәрәкәте),

Кар атышып уйныйбыз,

Бик күңелле яшибез.

(хәрәкәтләр белән).

Темасы: Мәрҗән

Максат: Төрле зурлыктагы шарларны әвәли белергә, пропорция күнекмәсен күрә белү сәләтен ныгыту
Әвәләү алымнары:

1. Төрле зурлыктагы шарлар әвәләү.

2. Тишекләр тишеп чыгабыз.

3. Зур шар белән кечкенә шарны чиратлаштырып җепкә тезәбез.

4. Кипкәннән соң төрле төскә буярга мөмкин.

Кулланылган матур әдәбият, физкультминуткалар:

1. Шигырь

Энҗе –мәрҗән калфагым...

     ( Резеда Вәлиева).

Энҗе –мәрҗән калфагыма

Йөрим сөенеп кенә,

Сәхнәләргә чыгып җырлыйм,

Калфаклар киеп кенә

Көзгеләргә күзем салсам

Хәйран калам үзем дә:

Җем –җем 

              энҗе – мәрҗәннәрнең

Нуры уйный йөземдә.

2. Физкультминут 
Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр).

Темасы: Өч дуңгыз

Максат: Балаларны мөстәкыйль рәвештә катлаулы булмаган предметны (үрнәкне) карый белергә, таныш күнекмәләрне әвәләүдә күрсәтә белергә (тәгәрәтү, кысу, сылау) өйрәтү
Әвәләү алымнары:

Пластилиннан әвәләнә.

1. Әвәләү иң зур детальдән – гәүдәдән башлана. Шар әвәлибез, овал формасына китерү.

2. Аяклар өчен дүрт озын булмаган таяк әвәләү. Гәүдәгә беркетеп кую.

3. Кыска гына таяк әвәләп (койрык) беркетеп кую. Спираль рәвешендә бөреп кую.

4. Башны ясау өчен шар әвәләү, гәүдәгә беркетеп кую.

5. Борынны калын таяктан әвәләп башка  беркетү, бармак белән басып кую. Фломастерның очы белән ике тишек ясау. Стека белән авыз ясау.

6. Колакларын ясау өчен, ике кечкенә шар әвәләп тамчысыман формага китереп башка беркетеп кую.

7. Күзләрен шулай ук ике кечкенә шардан ясап, фломастер белән тишекләр ясау.

Кулланылган матур әдәбият, физкультминуткалар:

1. Табышмак 

Мырк – мырк мырылы,

Бик каты икән борыны.

           (дуңгыз)

2. Физкультминут 

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр).

Темасы: Оядагы кош

Максат: Балаларны яңа күнекмә - лентасыман әвәләү күнекмәсе белән таныштыру, аны диск белән тоташтырырга өйрәтү, йомырка сыман формадагы детальләрне әвәләргә өйрәтү
Әвәләү алымнары:

1. Оя ясау өчен камырдан шар әвәләү, учлар белән кысу.

2. Нечкә таяклар алып ояның стенасын ясау.

3. Ояга әвәләп, йомыркалар салабыз.

4. Кошның гәүдәсен тамчысыман формада ясау. Очлы ягына озынча тамчысыман формада ясалган учлар белән кысылган камырны беркетеп кую.

5. Башын шулай ук тамчысыман формада ясау.

6. Кечкенә ике шардан күзләр, фломастерның очы белән төрткеләр ясау.

7. Тамчысыман формада әвәләнгән учлар белән кысылган камырдан канатлар ясап гәүдәнең ике ягына беркетеп кую.

8. Кипкәннән соң ояны – коңгырт, йомырканы – ак, кошны – якты коңгырт төскә буярга мөмкин.

Кулланылган матур әдәбият, физкультминуткалар:

1. Шигырь
Балалар ярдәм итә 

        (Гасыйм Лотфи)
Кышын бездә яшиләр:

Песнәкләр һәм чыпчыклар,

Күгәрченнәр, чәүкәләр,

Тагын башка кошчыклар.

Кыен була аларга

Кышын салкыннар җиткәч,

Ашарга җимнәр беткәч.

2. Физкультминут

Тәрәзә каршына

(аяк очларына басып тәрәзәгә карау)

Килгән бер чыпчык

(бармак белән төртеп күрсәтү)

Миңа кычкыра:

(үзенә төртеп күрсәтү)

-чык әле, чык!

(кул изәп чакыру)

Алдый ул, беләм

(кул селкү)

Гел шулай итә

(кул селкү)

Йөгереп чыксам

(йөгерү хәрәкәте)

Оча да китә

(очу хәрәкәте, ике кат)

3. “Бу кайсы кош оясы?” дид.уены

Темасы: Күркәдән керпе

Максат: Балаларны яңа форма ясау күнекмәсенә - “тамчы” әвәләргә өйрәтү, уч белән кысу ярдәмендә яфрак формасы әвәләргә өйрәтү, вак детальләрне әвәләү күнекмәсен ныгыту, композиция төзү күнемәләренә төшендерү
Әвәләү алымнары:

1. Керпе өчен яфрак, агач корты яфрагы кебек ук әвәләү.

2. Яфракның уртасына күркә кую.

3. Шар әвәләү. Бер ягыннан тартып озынча форма ясау. Күркәнең киң ягына беркетеп кую. Каршы ягына кыска гына таяк әвәләп  койрык итеп беркетеп куябыз.

4. Дүрт зур булмаган шар әвәләп, күркәнең ике ягына беркетеп кую. Стека ярдәмендә тырнаклар ясау.

5. Керпе өстенә шардан әвәләп алма кую.

6. Кипкәннән соң керпене буяу.

Кулланылган матур әдәбият, физкультминуткалар:

1. Табышмак

Үзе бүрек кебек кенә,

Кигән туны энәле.

Бу ни була, кайда яши,

Берәрегез беләме?

                  ( Керпе)

2. “Керпе туны” әкияте

(“Иң матур сүз”, 68 бит, авт.Хәйдәр.)

3. Физкультминут
Ал таң ата 

(балалар басалар)

Нурлы кояш балкып чыга

(кулларын өскә күтәрәләр)

Бөтен халык кузгала да

(йөрү хәрәкәтләре белән)

Эшкә чума (утыралар)

Темасы: Фотосүрәт өчен рамка

Максат: Алдагы дәресләрдә өйрәнгән күнекмәләрне ныгыту, детальләрне  рамка фонында урнаштырырга өйрәтү
Әвәләү алымнары:

1. Картон рамкада фон ясау.

2. Рамканы бизәр өчен төрле зурлыктагы шарлар, таяклар кулланырга мөмкин.

3. Фломастерның кире ягы белән төрле төрткеләр ясау, яки рельефлы төймәләр кулланабыз.

4. Болар барысы да төсле камырдан эшләнә
Кулланылган матур әдәбият, физкультминуткалар:

1. Төрле зурлыктагы рамкалар карала, алар ни өчен куллануы турында әңгәмә алып барыла.

2. Физкультминут
Аякларны тупылдат,

Кулларыңны чәпелдәт.

Бер монда, бер монда

Кыен эш түгел бер дә.

Башың аска иеп ал,

Бармакларны янап ал.

Бер монда, бер монда

Кыен эш түгел бер дә.

Темасы: Балык

Максат: Камырны бербөтенгә һәм кисәкләргә бүлергә өйрәтү, балык төзелеше белән таныштыру
Әвәләү алымнары:

1. Төрле озынлыкта 2 тамчысыман форма әвәләү.

2. Зурлыклары төрле булган таяклар, тамчылар әвәләп койрыклар, канатлар итеп беркетеп кую.

3. Төрле характердагы балыклар ясау.

4. Буяганда төс белән балыкларның  кәефен һәм характерын бирәбез.

Кулланылган матур әдәбият, физкультминуткалар:

1. Табышмак.

Канаты бар – каурыйсыз,

Күзе дә бар – керфексез.

Күлмәге тулы ак тәңкә,

Ул да тагылган җепсез.

         ( балык).

2. Физкультминут 

Без килдек су буена

(йөрү хәрәкәте белән)

Иелдек тә юындык

(битне, кулны юу хәрәкәте)

Кулларны болай итәбез

(йөзү хәрәкәтләре белән)

Менә ничек без йөзәбез,

Балыклар кебек йөзәбез

(чүгәлиләр,басалар)

Ә хәзер судан чыгабыз,

Урыннарга утырабыз.

3. Лото “Балыклар”

Темасы: Әкәм-төкәм гаиләсе

Максат: Пропорциягә бүлүне ныгыту,озын таяк әвәләргә өйрәтү, вак детальләрне тартып чыгару күнекмәсен ныгыту  
Әвәләү алымнары:

Ике төрле әкәм- төкәм әвәләү.

1. Яфрак өчен зур тамчы әвәләү, учлар белән кысу.

1 нче әкәм-төкәм.

1. Бик озын булмаган, бер башы очлы таяк әвәләү – баш һәм гәүдә өчен. Киң ягыннан тартып чыгарып мөгезләр ясау.

2. Әкәм-төкәмнең өен ясау өчен, озын таяк әвәләп яссы спираль рәвешендә бөтереп гәүдә өстенә кую. 

2 нче төрле әкәм-төкәм.

1. Гәүдә, башы, мөгезләре беренче әкәм-төкәмнеке шикелле әвәләнә.

2. Өен ясау өчен озын гына таяк әвәләп яссы итмичә спираль рәвешендә бөкләү.
3. Кипкәннән соң әкәм-төкәмнәрне төрле төсләргә буярга мөмкин.

Кулланылган матур әдәбият, физкультминуткалар:

Табышмак. 

1. Тик әлләни зур түгел

Яши ул кечкенә өйдә.

Берәрсе куркытса

Яшеренә тиз генә.

              (Әкәм-төкәм)

2.Физкультминут.
Яңгыр ява тып та тып,

(кул хәрәкәте белән күрсәтәләр)

Вәли урамга чаба

(атлап йөриләр)

Урамда тавык куа,

(урында йөгерү хәрәкәте белән)

-Пычранасың ич,- дия.
Темасы: Тәлинкә белән чынаяк

Максат: Таныш күнекмәләрне ныгыту, уйлап чыгару сәләтен үстерү
Әвәләү алымнары:

1. Тәлинкә ясау өчен шар әвәләп учлар белән кысу. Кырыйларын бармаклар белән бөкләү.

2. Чынаяк ясау өчен дә шар әвәләү, бер бармак белән басып эченә чокыр ясау.

3. Кыска гына таяк әвәләп чынаякның тоткасы итеп беркетеп кую.

4. Чынаяк белән тәлинкәне төрле кечкенә шарлар, фломастер белән бизәргә мөмкин.

5. Кипкәннән соң буярга мөмкин.
Кулланылган матур әдәбият, физкультминуткалар:

1. Шигырь.
Теләсәң эш табыла. 

(Мәрзия Фәйзуллина)

Иртә торгач, гөлләремә

Сулар сибәм һәр көнне.

Аның матур чәчәкләре

Сокландыра һәркемне.

Курчаклар чиста булсын дип,

Аларның керен уам.

Ашап-эчкәч, һәрвакытта

Чынаягымны юам.

Оста кулларга һәрвакыт

Теләсәң эш табыла.

Эш эшләгәч тәмле була

Аш та, чәй дә табында.

2. Физкультминут.
Без инде хәзер зурлар,

(Аяк очларына басып кулларын күтәрәләр)

Күп эшли безнең куллар.

(Кулларын алга сузалар)

Без идән дә юабыз,

(Идән юу хәрәкәтен күрсәтәләр)

Һәм керләр дә уабыз.

          (Куллар белән кер уу     

          хәрәкәте ясыйлар)

Тиздән үсеп җитәрбез,

           (Аяк очларына басалар)

Шунда эшкә китәрбез.

         (Атлау хәрәкәтләре ясыйлар)
Темасы: Сушкалар
Максат: Төрле зурлыктагы шарлар әвәләргә, аларны уч белән кысып түгәрәк әвәләргә өйрәтү
Әвәләү алымнары:

1. Бик озын булмаган таяклар әвәләү.

2. Түгәрәк итеп ике кырыеннан беркетеп куябыз.

3. Фломастерның очы белән төрткеләр ясау, мәк сибеп җибәрсәң, тагын да матуррак була.
4. Кипкәннән соң сушкаларны буярга мөмкин.
Кулланылган матур әдәбият, физкультминуткалар:

1. Шигырь
Курчакларымны сыйладым

Тәмле сушкалар белән

Аларга бик ошады

Рәхмәт әйтте үзләре.

               ( Гибадуллина З.В.)

2. Физкультминут

Эре-эре заводлар,

(аяк очларына басалар, куллар янга сузалар)

Заводта станоклар

(куллар белән станокларның әйләнү хәрәкәтләрен ясыйлар)

Тиздән үсеп җитәрбез

(куллар югары күтәрелә, аяк очларына басалар)

Шунда эшкә китәрбез

(урында горур рәвештә атлау хәрәкәтләре ясыйлар)

Темасы: Салфеткалар өчен боҗралар
Максат: Камырны кисәкләргә бүлү, мөстәкыйль рәвештә таныш күнекмәләрне куллана белергә өйрәтү
Әвәләү алымнары:

1. Озын таяк әвәләү (бер башын очлы итеп)

2. Киң ягын бармаклар белән тартып, елансыман баш итеп ясау. Бөтереп кую. Уртасы салфетка сыерлык ачык кала.

3. Кипкәннән соң елан “боҗрасын” буярга мөмкин.

4. Салфеткаларны боҗра эченә тыгып, өстәлне бизәргә мөмкин.

Кулланылган матур әдәбият, физкультминуткалар:

Физкультминут 

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр)
Темасы: Ташбака
Максат: Шар формасындагы детальләр белән эш итәргә өйрәтү. 
Әвәләү алымнары:
1. Зур шар әвәләү, учлар белән кысып ташбака өчен чирәмлек әзерләү.

2. Фломастер белән бизәкләр ясау.

3. Шар әвәләү, чирәмлеккә куеп, аз гына уч белән басып кую. Ташбаканың кабыгына фломастер белән бизәкләр ясау.

4. Бераз кечерәк шар әвәләп (баш ясау) бер якка беркетеп кую.

5. Кечкенә шарлардан күзләр, фломастер белән борынга тишекләр, кашык белән авыз ясау.

6. Икенче якка кечкенә генә койрык таяк беркетеп кую.

7. Бик кечкенә шардан аяклар, стека ярдәмендә тырнаклар ясау.
8. Кипкәннән соң ташбаканы буярга мөмкин.
Кулланылган матур әдәбият, физкультминуткалар:

1. Табышмак.

Аягын, башын яшерә

Таш  күлмәге эченә.

               (ташбака)

2. Шигырь
Ташбака

        ( Мәрзия Фәйзуллина)

Ташбака кая барса да,

Төнлә, көндез, кич, иртә.

Үзенең таза таш йортын

Сыртына салып йөртә.

Берер хәвеф – хәтәр күрсә

Шул йорт эченә кача.

Тик куркыныч беткәч кенә

Ул таш ишеген ача.

3. Физкультминут

Чәчләр туза җилгә

(кулларны күтәреп җилпиләр)

Агач башы иелә җиргә

(чүгәлиләр)

Җилләр туктый менә, менә

Агач башы күккә менә.

(басып,кулларны югары күтәрәләр)

Темасы: Заколка
Максат: Балаларны шар формасы әвәләргә, уч белән кысып түгәрәк әвәләргә, вак детальләрне стека ярдәмендә булдырырга өйрәтү
Әвәләү алымнары:
1. Шар әвәләү,учлар белән кысып, коймак формасына китерү.

2. Ике якка да икешәр тишек ясау.

3. Стека ярдәмендә овал ясау. Овал эчендә кечерәк ике овал ясау.

4. Зур овалдан стека белән сызыклар сызып чыгу. Бу – керфекләр була.

5. Кипкәннән соң заколканы буярга мөмкин. Тишекләргә резинка киертелә.

Кулланылган матур әдәбият, физкультминуткалар:

Физкультминутка 

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр
Темасы: Кит
Максат: Балаларны шарлар әвәләргә, вак детальләрне тартып чыгарырга, иҗади уйлау сәләтен үстерү
Әвәләү алымнары:
1. Шар әвәләү, учлар белән басу, бер кырыен тартып өскә күтәрәбез. Стека ярдәмендә икегә аеру. Бу койрык була.

2. Өскә фонтан өчен тишек тишү.

3. Ике кечкенә шар әвәләп алга беркетеп кую.

4. Җепләрне бәйләп, тишек  эченә тыгып кую.
5. Кипкәннән соң китны буярга мөмкин.
Кулланылган матур әдәбият, физкультминуткалар:

1. Табышмак

“Тере фонтан” диләр аны,

Диңгездә яши үзе.

                 (кит)

2. Физкультминут

Без килдек су буена

(йөрү хәрәкәте белән)

Иелдек тә юындык

(битне, кулны юу хәрәкәтләре)

Кулларны болай итәбез

(йөзү хәрәкәтләре белән)

Менә ничек без йөзәбез,

Дельфиннар кебек йөзәбез

 (чүгәлиләр, басалар)

Ә хәзер судан чыгабыз,

Урыныбызга утырабыз.

3. Лото 

“Балыклар”

Темасы: Тәлинкәдәге җиләк-җимешләр
Максат: Балаларны предметларның төп формасын ике кулның бармаклары белән эшләргә өйрәтү
Әвәләү алымнары:
Алда өйрәнгән әвәләү күнекмәләрен ныгыту. Балалар мөстәкыйль рәвештә эшлиләр.
Кулланылган матур әдәбият, физкультминуткалар:

1. Табышмак

1.”Алма! – дисәң дә алалар,

Нәрсә соң ул, балалар?

                      ( алма)

2.Үлән араларында торам 

                      яшеренеп,

ашыйсың килсә, ал мине             

                           өзеп.

                      (җиләк)

3.Түгәрәк-түгәрәк

                         шар кебек,

Кызыл – кызыл кан кебек,

Эчедер дә татлыдыр,

Йотыйм дисәң ташлыдыр.

                          (чия)

2. Физкультминут

Ямьле җәй җиткәч,

Көннәр җылыткач,

Кырга чыгарбыз

(Йөрү хәрәкәтләре ясыйлар) 

Җиләк җыярбыз

(балалар йөрү, иелеп җиләк җыю хәрәкәтләре ясыйлар)

3. “Табигать байлыклары” дид. уены

Темасы: Тычкан
Максат: Балаларны бербөтен һәм кисәкләргә бүлергә, “тамчы” күнекмәсен ныгыту
Әвәләү алымнары:
1. Тычканның гәүдәсен һәм башын ясау өчен шар әвәләү, аны тамчысыман формага китерү.

2. Колаклар ясау өчен  ике кечкенә шар әвәләп, бармаклар белән кысу, беркетеп кую. Кисточканың кире ягы белән колакка тишекләр ясау.

3. Кечкенә шарлардан борын, күзләр ясау.

4. Дүрт кечкенә тамчысыман тәпиләр ясау. Стека ярдәмендә тырнаклар ясау.

5. Койрык ясау өчен, бәйләү җебе алып, бер башын суда чылатабыз, кисточка белән төртеп кертәбез.

6. Кипкәннән соң тычканны буярга мөмкин.

Кулланылган матур әдәбият, физкультминуткалар:

1. “Тычканнар җыелышы” 

     (гөлбакча, 157 бит, Нәкый Исәнбәт)

2. Физкультминут

Бер – кулларны алга сузабыз.

Ике – кулларны як-якка сузабыз.

Өч – кулларны як- яккка сузабыз. Дүрт – кулларны төшерәбез.

Бер, ике, өч – бездә дуслык,

Бездә көч.

3. “Песи һәм тычканнар” уены.

Темасы: Карандаш савыты “Ат”
Максат: Балаларны камырны кисәкләргә бүлергә, вак детальләрне тартып чыгарырга өйрәтү
Әвәләү алымнары:
1. Бер зур кисәк камыр алып озын таяк әвәләү. Карандаш белән зур тишекләр ясау.

2. Ике зур кисәк камырдан таяклар әвәләп “М” хәрефе формасында бөклибез. Бу – атның аяклары.

3. Кечерәк кисәк камырдан шулай ук таяк әвәләү. Бер башын бөгәбез. Бөкләнгән урында ике яктан камырны чеметеп тартып чыгу.

4. Ручканың очлы ягы белән күзләр ясау.
5. Кипкәннән соң карандаш савытын буярга мөмкин.
Кулланылган матур әдәбият, физкультминуткалар:

1. Табышмак

 Сабан туенда узыша,

Бар эшемә булыша.

Утырдым исә биленә,

Илтә кирәк җиремә.

                    (Ат)

2. Шигырь
Ат яратучы малай

           ( Равил Фәйзуллин)

Поезда да утырган бар...

Ә мин атны яратам!

Атта рәхәт! Кая телим-

Тезгенне генә тартам!

Поездлар баралар алар

Бер салган эздән генә...

Аннан дөньяны күрәсең

Фәкать тәрәзәдән генә.

Атта-телим –кырга чыгам,

Телим – тауларга менәм!

Иреклекне тою рәхәт,

Куышып җилләр белән!

3. Физкультминут

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр)
Темасы: Декоратив тәлинкәләр
Максат: Балаларны шар әвәләргә, диск формасы китереп чыгарырга өйрәтү, иҗади сәләтләрен үстерү
Әвәләү алымнары:
1. Зур бер кисәк камырдан шар әвәләп учлар белән кысабыз.

2. Бер таяк һәм берничә нечкә таяк әвәләү. Аларны түгәрәккә беркетеп кую, бөкләү. Бу – миләшнең ботаклары була.

3. Кечкенә шарлар әвәләү. Миләшнеңң җимешләре була.

4. Яфракларны тамчы формасында ясау.
5. Кипкәннән соң тәлинкәне кара төскә, миләшне кызылга,ияфракны яшелгә буярга мөмкин.
Кулланылган матур әдәбият, физкультминуткалар:

1. Декоратив рәсемнәр карау.

2. Физкультминут

Аякларны тупылдат,

Кулларыңны чәпелдәт.

Бер монда, бер монда

Кыен эш түгел бер дә

Башың аска иеп ал,

Бармакларны янап ал,

Бер монда, бер монда

Кыен эш түгел бер дә.

Кулларны күтәреп 

Алга сал.

Сал уңга, сал сулга

Кыен эш түгел менә

(хәрәкәтләр белән күрсәтәләр)

ИКЕНЧЕ ЕЛ
Темасы: Тәлинкәдәге җимешләр

Максат: Балаларны җимешләрнең формасы һәм зурлыклары буенча аерылып торуын әвәләүдә күрсәтү, детальләрне ярдәмендә эшләү алымнарын ныгыту
Әвәләү алымнары: 
1. Алдагы дәресләрдә алган белемнәр, алымнар ныгытыла.

2. Җимешләрнең күләмен арттырырга мөмкин.
Кулланылган матур әдәбият, физкультминуткалар:

1. Шигырь
Көз

(Резеда Вәлиева)

Ни арада җәй үткән,

Алтын көз килеп  җиткән.

Җимешләр өлгергәч,  бакча

бигрәк тә матур икән!

Алмалар әй  уңганнар,

кызарышып   тулганнар,

шундый татлы булганнар.

2. Физкультминут

Яңгыр ява тып та тып

( кул хәрәкәте  белән күрсәтәләр )

  Вәли урамга чаба 

(атлап йөриләр).

  Урамда тавык куа

 ( урында йөгерү хәрәкәте белен)

3. Лото 

“Җиләк – җимеш, яшелчә”

Темасы: Ике әкәм-төкәм очрашкан
Максат: Озын таяклар әвәләүне ныгыту, спираль рәвешендә бөкләргә өйрәтү
Әвәләү алымнары:
1. Яфракны әвәләү өчен зур бер шардан тамчы ясау. Учлар белән кысабыз. Яфракның кырыйлырын стека ярдәмендә киртләп чыгу.
2. Әкәм – төкәмнәр алдагы дәресләрдә алган алымнарны кулланып әвәләнә.
Кулланылган матур әдәбият, физкультминуткалар:

1. Бармак уены

“әкәм – төкәм мөгезең чыгар, сөт бирәм!”

2. Физкультминут

Без килдек су буена

(йөрү хәрәкәте белән)

Иелдек тә юындык

(битне, кулны юу хәрәкәтләре)

Кулларны болай итәбез

(йөзү хәрәкәтләре белән)

Менә ничек без йөзәбез,

Дельфиннар кебек йөзәбез

 (чүгәлиләр, басалар)

Ә хәзер судан чыгабыз,

Урыныбызга утырабыз.

Темасы: Дус һәм тату ташбакалар
Максат: Картонда эшләү күнекмәләренә аерым детальләрне берләштерергә өйрәтү, композиция төзү күнекмәләренә төшендерү
Әвәләү алымнары:
1. Картонны яшел төстәге камыр белән каплау.

2. Коңгырт төстәге камырдан төрле формадагы ташлар ясау.

3. Кыска караңгы яшел таяклардан чирәм ясау.

4. Ташбакаларның кабыгы соры, башы, тәпиләре, койрыгы – сары төстәге камырдан.

5. Шунысына игътибар итәргә кирәк  ташбаканың башы һәм тәпиләре беренче уку елындагыча шардан түгәл, ә тамчыдан ясала.

6. Ташбакалар төрле зурлыкта булырга тиеш. Берсе –зур, икенчесе – кечкенә.

Кулланылган матур әдәбият, физкультминуткалар:

1. Ташбака белән куян.(мәсәл)

(“Иң матур сүз”, 159 бит, авт. Габдулла Тукай)

2. Физкультминут 

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр)
Темасы: Аккошлар 

Максат: Үрнәкне анализларга өйрәтү, һәр детальне аерып карарга, үрнәк буенча мөстәкыйль рәвештә таныш булган күнекмәләрне кулланып эшләргә өйрәтү
Әвәләү алымнары:
Аккошлар пластилиннан әвәләнә.

1. Кул өчен зәңгәр пластилиннан шар әвәләү, учлар белән кысу.

Аккошларның берсе кара, икенчесе ак була.

2. Гәүдә өчен “тамчы” әвәләү. Аны горизонталь

рәвештә күлгә кую.

3. Баш һәм муен өчен таяк әвәләү. Аны икеле формасында бөгү. Бер ягы белән гәүдәгә беркетеп, бармаклар белән тигезләү.

4. Кызыл пластилиннан томшык ясау.

5. Гәүдәнең ике ягына учлар белән кысылган ике тамчы беркетеп, бармаклар белән тигезлибез.

Кулланылган матур әдәбият, физкультминуткалар:

1. “Казлар – аккошлар” әкияте.

(“Иң матур сүз”, 103 бит. Рус халык әкияте)

2. Физкультминут

Казлар бара: ка-ка, ка-ка

(кулларны салындырып бер урында атлау хәрәкәтләре ясала, гәүдә як-якка чайкала).

Канат кага: кыйгак- кыйгак

(куллар як-якка сузылып, 

Гәүдә як-якка чайкала)

Бәбкәләре иергәннәр:

 пи-пи-пи

(чүгәләп, бибиләр барган хәрәкәтләр ясыйлар).
Темасы: Мәрҗәннәр

Максат: Балаларны шар әвәләргә, пропорцияләп бүлергә өйрәтү
Әвәләү алымнары:
1. Төрле фигуралар: шарлар, таяклар, тәгәрмәчләр әвәләү.

2. Стека, фломастер ярдәмендә төрле бизәкләр ясау.

3. Фигураларны энә яки таяк белән тишәбез.

4. Кипкәннән соң фигураларны төрле төсләргә буярга һәм җепкә тезү.

Кулланылган матур әдәбият, физкультминуткалар:

1. Шигырь
Дәү әнием мактый- 

                       мактый

мәрҗәннәрен күрсәтә.

Кызым, ди ул, бу 

                        мәрҗәнне

киярсең ди үскәч тә.

2. Физкультминут

Эре-эре заводлар,

(аяк очларына басалар, куллар янга сузалар)

Заводта станоклар

(куллар белән станокларның әйләнү хәрәкәтләрен ясыйлар)

Тиздән үсеп җитәрбез

(куллар югары күтәрелә, аяк очларына басалар)

Шунда эшкә китәрбез

(урында горур рәвештә атлау хәрәкәтләре ясыйлар)

Темасы: Куянкай

Максат: Тамчысыман форма белән эшләү күнекмәсен ныгыту, детальләр ярдәмендә характерлы образ тудырырга ярдәм итү
Әвәләү алымнары:
1. Куянның гәүдәсе өчен ныгытма, (каркас) фольгадан  шар ясау. Ныгытманы камыр белән төрәбез. “Тамчы” формасында әвәләү.

2. “Тамчы” ның нечкә урыныннан кайчы белән ике тигез өлешкә кисәбез. Бу колаклар була.

3. Ике тамчы – арткы тәпиләрне әвәләү, стека белән бармаклар ясау.

4. Ике кечкенә шардан күзләр ясау, фломастер белән төрткеләр ясау.

5. Күз астына ике шардан битләр ясау, фломастер белән мыеклар өчен тишекләр ясау.

6. Кечкенә шар әвәләү. Бу борын була.

7. Бит астына стека белән авыз уентыгы ясау.

8. Ике бик нечкә таяктан тешләр ясау.

9. Алгы тәпиләрне ике кечерәк тамчы әвәләп ясау.
10. Кипкәннән соң куянны алсу һәм соры төсләрне кулланып буярга мөмкин
Кулланылган матур әдәбият, физкультминуткалар:

1. Табышмак

Алгы тәпие кыска,

Чабарга ул бик оста,

Соры тунын сала да,

Ак тунын кия кышка. 

    (куян)

 2.   Шигырь

Куянкай

( “Гөлбакча”, 68 бит,

Нәкый Исәнбәт)

3.  Физкультминут

( балалар күзләрен йомалар)

Куян күзне ачуы

(күзне ачалар)

Төпкә менеп басуы

(урыннарыннан  торалар)

Бер, ике, өч – утыра

(чүгәлиләр)

Бер, ике, өч – ул тора

(торалар)

Я ботакка тотынып,

Ала таган атынып

(кулларны алга, артка хәрәкәтләре)

Алан тулы төп тә төп,

Сикергәли дөп тә дөп...

(сикерәләр)

Кинәт чейкә тортыла

Һәм урынына утыра.
Темасы: Җыйнагыч “Дуңгыз”

Максат: Балаларны камырны кисәкләргә бүлергә өйрәтүне дәвам итү, әвәләү вакытында таныш күнекмәләрне куллануны ныгыту
Әвәләү алымнары:
1. Камырны өч кисәккә бүлү.

2. Зуррак өлешеннен кабартма ясап, гәзиттән шар ясап, киертеп киптерергә кую. Бу җыйнагычның аскы өлеше булачак.

3. Икенче өлешеннән дә шулай ук кабартма ясап,гә-

зиттән ясалган шар өстенә (кабартманың аскы өлеше куыш булырга тиеш) кую. Бер башын тартып чыгарып, басып кую. Бу җыйнагычның өске өлеше була. Канцелярия пычагы белән өске өлешендә ярык ясау.

4. Калган кисәктән дүрт шар һәм ике  өчпочмак әвәләү. Шарларны гәүдәнең аскы өлешенә беркетеп кую. Болар дуңгызның тәпиләре була.

5. Өчпочмакларны колак итеп гәүдәнең өске өлешенә беркетеп кую.
6. Ике кисәк тә кипкәч, сыек камыр белән берләштереп ябыштырып чыгу. Тигезсез урыннарны сыек камыр сылап тигезләү. Кипкеч буярга, дуңгызга күзләр ясау.  
Кулланылган матур әдәбият, физкультминуткалар:

1. Табышмак

Мырк – мырк мырылы,

Бик каты икен борыны.

            ( дуңгыз)

2. “Өч дуңгыз” әкияте.

3. Физкультминут

Баш бармак бау ишә

(бау ишү хәрәкәте ясала)

Имән бармак имән кисә

(агач кисү хәрәкәте)

Урта бармак ут кабыза

(шырпы сызу хәрәкәте)

Атсыз бармак ат җигә

Чәнти бармак чәй эчә.

(исеме әйтелгән һәр бармак бөкләнә бара)

4. “Дәвам ит” сүзле уены.

Сыер –бозау

Эт- ....

Сарык - .....

Кәҗә - .....

Мәче - .....

Ат- .....

Темасы: Тычканнар һәм сыр

Максат: Балаларны камырны бербөтенгә һәм кисәкләргә бүлергә, төрле зурлыктагы тамчылар әвәләргә өйрәтү
Әвәләү алымнары:
1. Фольгадан шар ясау, камыр белән төрәбез. Борынын тартып чыгару.

2. Борын очына әвәләп кечкенә шар беркетеп кую.

3. Ике кечкенә шар әвәләү, учлар белән кысып, колак итеп беркетеп кую.

4. Күзләрен 2 кечкенә шардан, койрыгын җептән ясау.

5. Сырны ясау өчен шарны уклау белән тәгәрәтеп тигезләү. Теләсә нинди формада пычак белән кисеп алу.

6. Ручканың очы белән тишекләр ясау.

Кулланылган матур әдәбият, физкультминуткалар:

1. Тычканнар җыелышы (мәкәл)

                 Нәкый Исәнбәт

( Гөлбакча, 157 бит.)

2. Физкультминут 

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр)
Темасы: Керпе

Максат: Тамчысыман форманы әвәләүдә ныгыту. Иҗади сәләтләрен үстерү
Әвәләү алымнары:
1. Бер кисәк камырдан шар әвәләү, аз гына учлар белән басып кую. Бер башын тартып чыгару, борын ясау.

2. Кашык белән кисеп энәләр ясау.

3. Күзләр һәм борын өчен кечкенә шарлар әвәләү, су белән чылатып беркетү.
4. Шар әвәләп, алма ясау, керпе өстенә беркетеп кую.
Кулланылган матур әдәбият, физкультминуткалар:

1. Табышмак

Энәсе күп – йөзләп, 

                меңләп!

Берни тегә алмый                 

                      юньләп.

                     ( керпе)

2. Әкият

“Керпе туны”

(“Иң матур сүз”,

 ав. Хәйдәр, 68 бит.)

3. Физкультминут 

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр)

Темасы: Көнбагыш чәчәге

Максат: Балаларны колбаска әвәләргә өйрәтүне дәвам итү, орлыкларын дөрес урнаштырырга өйрәтү
Әвәләү алымнары:
1. Чәчәкнең сабагын ясау өчен озын таяк әвәләү.

2. Чәчәкнең уртасын ясау өчен шар әвәләп бармак белән басу, симәнкеләр төртеп чыгу.
3. Таҗларын һәм яфракларын ясау өчен шар әвәләп, бер ягын учлар белән як- яктан әвәләп очлау.
Кулланылган матур әдәбият, физкультминуткалар:

1. Табышмак

Сары эшләпә кигәннәр,

Җем-җем итә күзләре.

Гел кояшка караганга

Кояш төсле йөзләре.

     ( көнбагыш)

2. Хикәя “Чәчәк”

(“Иң матур сүз”, 172 бит.

Авт. Сәмига Сәүбанова)

3. Физкультминут

Гөлчәчәкләр күренде 

             (басалар)

Һәм кояшка үрелде

(кулларын югары күтәрәләр)

Аларга җылы кирәк

Кояш астында рәхәт

(сузылалар)

Җил исте (чайкалалар)

Чәчәкләрне селкетте

Уңга бөгелделәр (бөгеләләр)

Җиргә иелделәр (чүгәлиләр)

Сулга бөгелделәр (бөгеләләр)

Җиргә иелделәр (чүгәлиләр)

Бар,син, җил, моннан кит

(башларын калкыталар),

Чәчәкләргә тими үт

(куллары белән алга таба этү хәрәкәте ясыйлар)

Алар зур булып үссен

 ( сузылалар)

Безгә шатлык китерсен

(утыралар)
Темасы: Рәсем өчен рамка

Максат: Балаларны мөстәкыйль рәвештә композиция сайларга өйрәтү, иҗади сәләтләрен үстерү
1. Әвәләү алымнары:
2. Картонда кечкенә кисәк камырлардан фон ясау.

3. Тамчы һәм шарлар ярдәмендә чәчәкләр, таяклардан сабаклар, тамчылардан яфраклар ясау.

4. Аларны теләгәнчә рамка кырыена беркетәбез.

Кулланылган матур әдәбият, физкультминуткалар:

Төрле формадагы рамкалар карала
Темасы: Пескәй

Максат: Йомрысыман форма әвәләү күнекмәсен ныгыту, детальләр ярдәмендә характерлы образ тудырырга өйрәтү
Әвәләү алымнары:
1. Фольгадан йомыркасыман форма ясап аны камыр белән әйләндереп алу.

2. Ин зур “тамчы” әвәләп аны тәпиләр итеп беркетеп кую. Стека ярдәмендә тырнаклар ясау.

3. Ике кечкенә тамчыдан колаклар ясау, фломастерның очы ярдәмендә беркетеп кую.

4. Ике кечкенә шардан бит ясау. Шарлар өстенә тагын да кечерәк шар – борын ясау.

5. Ике кечкенә шардан күзләр ясау, фломастер белән төрткеләр ясау.

6. Ике озынча тамчыдан алгы тәпиләр ясау.
7. Бит астына стека ярдәмендә авыз ясау
Кулланылган матур әдәбият, физкультминуткалар:

1. Табышмак

Үзе суфи, үзе урлаша,

Тотсаң әле, тырнаша.

                 ( песи)

2. Шигырь
Песи, песи, пескәем...

     Дамир Гарифуллин.

Песи, песи, пескәем,

Нигә качкан төскәем?

Тычкан тотмадыңмыни,

Озак йокладыңмыни?

Сөт бирмәдәләрмени?

Нык тиргәделәрмени?

Ә песи әйтә – Мияу,

Мин һәрвакытта уяу,

Тычканнар миннен поса,

Күсенең коты оча.

Олылар шуна күрә

Миңа тәмле сөт бирә.

3. “Песи һәм тычканнар” хәрәкәтле уены.

Темасы: Кышкы агачлар

Максат: Төсле камыр ярдәмендә картонда эшләү күнекмәсенә өйрәтү
Әвәләү алымнары:
1. Турыпочмаклы формадыгы картонда фон ясау.

2. Яшел төстәге камыр алып шар әвәләү. Картонның өске ягына беркетеп кую. Фломастерның кире ягы белән бизәкләр  ясау.

3. Коңгырт яки кара бәйләү җебеннән агачның кәүсәсен ясау.

Кулланылган матур әдәбият, физкультминуткалар:

1. Табышмак

Яз килсә киенә,

Көз килсә чишенә.

            ( агач)

    2. “ Бу кайсы агач яфрагы?” дидактик уены.
Темасы: Сарык

Максат: Картонда эшләү күнекмәсен камилләштерү, таныш күнекмәләрен ныгыту
Әвәләү алымнары:
1. Бер кисәк камырдан шар әвәләү. Аны озынча формага китерү, тактадага куеп, учлар белән басабыз. Бу – сарыкның гәүдәсе була.

2. Кечерәк кисәк камырдан озынча форма әвәләп баш итеп гәүдәгә беркетеп кую.

3. Дүрт кыска таяктан тәпиләр, колаклар өчен 2 түгәрәк, күзләр өчен 2 кечкенә шар әвәләү.
4. Сарыкның йонын кечкенә шарлар белән, карандаш ярдәмендә төртеп бизәү.
Кулланылган матур әдәбият, физкультминуткалар:
1. Табышмак.

Биек – биек тауларда

Зифа буйлы талларда

Бер урыннан, бер урынга йөри тере тун чикмән.

        (сарык)

2. Шигырь
Бәтиләр.

     Әминә Бикчәнтаева

Үсә безнең фермада

Бик күп нәни бәтиләр.

-бә! – диләр. –Бә! – 

                         диләр,

башка бер сүз әйтмиләр.

· Ничек исемнәрегез?-

Дип сорагач, бәтиләр:

-Бә! – диләр. –Бә! – 

                         диләр,

башка бер сүз әйтмиләр.

· Сезгә ничә яшь? – дигәч,

Аңламыйлар бәтиләр:

-Бә! – диләр. –Бә! – 

                         диләр,

башка бер сүз әйтмиләр.

· Шәл бәйләргә йон безгә

Бирегезче,бәтиләр!

· Мә! – диләр, -мә! – диләр,

Бөдрә тунлы бәтиләр.

3. “Бу кайсы хайван баласы?” дидактик уены.

Темасы: Тоз савыты “Үрдәк”
Максат: Үрдәк әвәләргә өйрәтү, алдагы дәресләрдә өйрәнгән күнекмәләрне ныгыту
Әвәләү алымнары:
1. Бер кисәк камырдан шар әвәләү, аны тактага куеп, аз гына учлар белән басу.

2. Түгәрәк уртасында бармаклар белән чокыр ясау.

3. Тартып чыгару алымы белән баш һәм томшыкны ясау.

Кулланылган матур әдәбият, физкультминуткалар:

1. Табышмак

Соскы борын – 

                      бакылдык,

күп сөйләшә – такылдык.

                       (үрдәк)

2. Әкият

“ Тавык һәм үрдәк бәбкәләре”

(“Гөлбакча”, 81 бит, ав. К.Д. Ушинский)

Темасы: Декоратив тәлинкәләр
Максат: Балаларны шар әвәләргә, уч белән кысып диск формасын китереп чыгарырга өйрәтү, иҗади сәләтләрен үстерү
Әвәләү алымнары:
1. Өч төрле төстәге камыр әзерләү (кызыл, яшел, сары).

2. Сабакны яшел таяктан әвәләү.

3. Җиләкнең яфракларын “тамчы” формасында әвәләп бармаклар белән басып кую. Стека ярдәмендә бизәкләр ясау.

4. Җиләкне кызыл камырдан шар әвәләү. Аны озынча формага китерү. Өстенә яшел камырдан нечкә таяклар беркетү.
5. Чәчәкләрне ак һәм сары төстәге камырдан әвәләү.
Кулланылган матур әдәбият, физкультминуткалар:

1. Табышмак

Үлән араларында

Торам яшеренеп.

Ашыйсың килсә,

Ал мине өзеп.

             (җиләк)

2. Шигырь
Үсегез, җиләкләрем.

                 Касыйм Тәкау

Сыгылмалы көянтәм,

Чәчәкле чиләкләрем.

Йөгерә-йөгерә су  

                            ташыйм.

“үсегез, җиләкләрем!”

Алсу кояш нурында

Сез кызарып пешәрсез...

Әби белән икәү без

Җиләкләп чәй эчәрбез.

3. “Җиләк җыю” уены

Темасы: Келәмдә ятучы песи балалары һәм сөт савыты
Максат: Үрнәк буенча әвәләү күнекмәләренә өйрәтү, таныш күнекмәләрне ныгыту
Әвәләү алымнары:
1. Зур бер кисәк камырдан шар әвәләү,учлар белән басып кую. Бу – келәм була. Келәмнең кырыйларын стека ярдәмендә кисеп, чуклар ясау.

2. Сөт савытын ясау өчен шар әвәләү, уртасына бармак белән басып чокыр ясау.

3. Песинең гәүдәсен ясау өчен шар әвәләү, озынча формага китерү, җинелчә генә бөкләү. Гәүдә буйлап, озын тамчыдан койрык беркетү.

4. Шардан баш ясау, ике кечкенә тамчыдан колаклар ясау, фломастерның очлы башы ярдәмендә беркетү.
5. Кечкенә шарлардан бит, борын әвәләү.
Кулланылган матур әдәбият, физкультминуткалар:

1. Табышмак

Үзе суфи,үзе урнаша,

Тотсаң әле, тырнаша

                  ( песи)

2. “Батыр песи турында әкият”

( “Гөлбакча”, 192 бит, 

ав. Сафа Гыйльфан)

3. Физкультминут

Безнең өебез.

Безнең өебез зур

(кулларын як-якка изәяләр)

Идәне тигез (хәрәкәтләр)

Түшәме биек

 (кулларын күтәрәләр)

Тәрәзә ачыла,

 тәрәзә ябыла 

(ачу-ябу хәрәкәтләре белән күрсәтәләр)

Ишек ачыла,

Ишегалдына чыгабыз

(атлау хәрәкәтләре ясыйлар)

Темасы: Жираф
Максат: Жирафның характерлы билгеләре белән таныштыру, иҗади сәләтләрен ныгыту
Әвәләү алымнары:
1. Турыпочмаклы формадагы картонны юка катламлы ( 3-4 мм) камыр белән каплау. Учлар белән тигезләү. Төрле размердагы шарлардан ташлар әвәләү, картонның аскы өлешенә беркетеп кую. Таш өстенә кыска таяклардан чирәм әвәләү.

2. Турыпочмклык уртасында фломастер очы белән овал ясау. Овалга терәп 4 таяктан аяклар беркетү, һәрбер аякка кечкенә шарлардан тояклар беркетәбез.

3. Ясалган овал өстенә, шундый ук размерда овал беркетү. Бу – гәүдә була. Гәүдәнең бер ягына нечкә таяк – койрык беркетәбез. Чуклар ясау.

4. Озынча тамчыдан муен әвәләү. Башын шардан әвәләп, грушасыман формага китерү. Беркетеп кую.

5. Фломастерның очы белән борын тишекләре ясау.
6. Ике кечкенә тамчыдан колаклар,кыска таяклардан мөгезләр ясау.
Кулланылган матур әдәбият, физкультминуткалар:

1. Физкультминут 

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр)
Темасы: Фил
Максат: Предметның формасын анализларга, тозлы камыр белән эшләү күнекмәләрен ныгыту
Әвәләү алымнары:
( пластилиннан әвәләнә)

1. Соры төстәге пластилиннан шар әвәләү, озынча формага китерү. Бу – гәүдә була.

2. Дүрт кыска таяк әвәләп, гәүдәгә аяклар итеп беркетеп кую.

3. Ак пластилиннан һәр аяклар өчен шар әвәләү, тырнаклар ясау.

4. Кечкенә генә койрык әвәләп (таяк) беркетеп кую.
5. Баш ясау өчен озын тамчы әвәләү, очлы башын бармак белән басып тигезләү. Киң ягын гәүдәгә беркетәбез. Стека ярдәмендә авыз ясау, борын өскә күтәрү
Кулланылган матур әдәбият, физкультминуткалар:

1. Табышмак

Әрекмәндәй зур колак,

Аяклары бер колач.

Борыны җиргә тигән,

Килгән ул ерак илдән.

                   ( фил)

2. Физкультминут

  Бер – кулларны алга сузабыз.

Ике – кулларны як-якка сузабыз.

Өч – кулларны як- яккка сузабыз. Дүрт – кулларны төшерәбез.

Бер, ике, өч – бездә дуслык,

Бездә көч.
Темасы: Балыклар
Максат: Композиция төзи белү күнекмәләрен һәм әвәләү алымнарын ныгыту
Әвәләү алымнары:
1. Төрле киңлектәге һәм зурлыктагы 2-3 “тамчы” әвәләү. Бу – балыкларның гәүдәләре була.

2. Төрле таяк һәм тамчылардан койрыклар һәм йөзгечләр ясау. Балыклар төрле характерда килеп чыгарга тиеш.
3. Буяганда төрле төстәге гаммалар кулланып буярга мөмкин.
Кулланылган матур әдәбият, физкультминуткалар:

1. Табышмак

Канаты бар – каурыйсыз,

Күзе дә бар – керфексез.

Күлмәге тулы ак тәңкә,

Ул да тагылган җепсез.

         ( балык).

2. Физкультминут 

Без килдек су буена

(йөрү хәрәкәте белән)

Иелдек тә юындык

(битне, кулны юу хәрәкәте)

Кулларны болай итәбез

(йөзү хәрәкәтләре белән)

Менә ничек без йөзәбез,

Балыклар кебек йөзәбез

(чүгәлиләр,басалар)

Ә хәзер судан чыгабыз,

Урыннарга утырабыз.

3. Лото “Балыклар”

Темасы: Күбәләк
Максат: “Симметрия” төшенчәсе белән таныштыру, симметрияле детальләрне әвәләү күнекмәләрен ныгыту
Әвәләү алымнары:
1. Зур бер кисәк камырдан шар әвәләү, учлар белән басып түгәрәк ясау. Бу – фон була.

2. Бик озын булмаган таяк әвәләп фон уртасына кую.

3. Ике бертөрле кисәк камырдан ике шар – аскы канатлар әвәләү. Гәүдәнең ике ягына беркетеп кую.

4. Өске канатлары да шулай ук, ләкин зуррак кисәкләрдән әвәләү.
5.  Төрле кечкенә шарлар, таяклар белән бизибез
Кулланылган матур әдәбият, физкультминуткалар:

1. Табышмак

Аллы- гөлле очкалак,

Оча гөлләр кочкалап.

       (күбәләк)

2. Шигырь
Күбәләк

          (Фатих Кәрим)

Кызым, синең эшең бик 

                                 күп.

Бакчага барасың да

Күбәләк куып йөрисең

Чәчәкләр арасында.

Чәчәккә кунган күбәләк

Күзен йомып утырмый,

Канат җәеп очып китә,

Еласаң да тоттырмый.

Кума, кызым, күбәләкне,

Бакчабызда йөрсен ул,

Кунсын йомшак 

                       чәчләренә.

Бантик булып торсын ул.

3. Физкультминут

Утырып инде ардык

Бераз ял итеп алыйк.

Кулларны билгә куеп,

Башларны чайкап карыйк.

( баш хәрәкәтләре)

Куллар билгә, өскә, янга

Утырып – торып алыйк

Куш аяклап сикерик тә,

Урыныбызга утырыйк.

(хәрәкәтләр белән күрсәтәләр)
Темасы: Пингвин

Максат: Артык детальләрне алганда стека белән эшләү күнекмәләрен ныгыту, йомыркасыман форма әвәләргә өйрәтү
Әвәләү алымнары:
1. Шар әвәләү, учлар белән басып кую. Бу – бозлык була.

2. Ике тамчы – пингвинның тәпиләрен әвәләү. Бозга кую, киң ягыннан бармакларын  чеметеп ясау.

3. Тәпиләр өстенә йомыркасыман формада гәүдә ясап, киң ягын аска каратып, беркетеп кую. Кечкенә генә койрык чеметеп, тартып чыгару.

4. Гәүдәгә зур булмаган тамчы әвәләп, беркетеп кую.
5. Ике тамчы әвәләп, учлар белән кысып, канатлар ясау, беркетеп кую.
Кулланылган матур әдәбият, физкультминуткалар:

1. Пингвин рәсемен карау.

2. Физкультминут

Баш бармак бау ишә

(бау ишү хәрәкәте ясала)

Имән бармак имән кисә

(агач кисү хәрәкәте)

Урта бармак ут кабыза

(шырпы сызу хәрәкәте)

Атсыз бармак ат җигә

Чәнти бармак чәй эчә.

(исеме әйтелгән һәр бармак бөкләнә бара)

Темасы: Бака-бакылдык
Максат: Баканың характерлы билгеләре белән таныштыру, камырны фольгага төрү күнекмәсен ныгыту
Әвәләү алымнары:
1. Зур бер кисәк камырдан шар әвәләп, тамчысыман формага китерү, учлар белән басу, бу яфрак була.

2. Баканың гәүдәсен ясау өчен, фольгадан каркас ясау, аны камыр белән әйләндерү. Гәүдә йомыркасыман формада булырга тиеш. Аны яфракка урыртып кую.

3. Шар әвәләү, аны баш итеп гәүдәгә беркетү, бер ягыннан бармак белән басып кую.

4. Стека ярдәмендә авыз ясау, фломастерның очы белән борын тишекләре ясау.

5. Ике шар әвәләү, аларны күзләр итеп беркетү.

6. Арткы тәпиләрен ясау өчен, тамчы әвәләү, бөгәрләп гәүдәнең ике ягына беркетеп кую.

7. Ике зур булмаган тамчылар бармаклар өчен кирәк. Аларны аз гына баскалап кую. Киң ягыннан һәр тәпигә өчәр бармак чеметеп тартып чыгарып ясау.
8. Алгы тәпиләр өчен кыска таяклар әвәләү, чеметеп бармаклар ясау.
Кулланылган матур әдәбият, физкультминуткалар:

1. Шигырь.

Сизгер бакалар
(Йолдыз  Җамалетдинова) 
Бакаларның телләрен

Өйрәним әле, диеп,

Күл буена төшеп киттем,

Яшел күлмәгем киеп.

Никадәрле тыңласам да,

Аңлый алмадым берни.

Ахрысы, бу бака халкы

Юньле бер тел дә белми.

Кайтып  әбигә сөйләдем

-Дөрес эшләгәннәр, -ди,-

Туган телен белмәүчегә

Серне чишмәгәннәр,-ди.

Әллә чынлап та бакалар

Миннән көлделәр микән?

Татарча белмәгәнемне

Кайдан белделәр икән?

2. Физкультминут

Юл буенда бакалар,

Сикерә- сикерә чабалар

(бака сикерү хәрәкәте)

Бак-бак-бак, бак-бак-бак

Сикерә-сикерә чабалар

(шул сүзләр әйтелгәч,

Алар, кул чабып

Бакаларны куркыталар.

Бакалар исә яңадан

“күлгә” сикерәләр һәм тыныч кына чүгәләп  утыралар.)
Темасы: Көнбагыш
Максат: Әвәләү күнекмәләрен ныгыту, иҗади сәләтләрен үстерү
Әвәләү алымнары:
1. Сабак өчен озын таяк әвәләү.

2. Чәчәкнең уртасын ясау өчен, шар әвәләү, учлар белән басып кую. Кара бисерлар белән тутыру.
3. Яфракларын тамчылардан әвәләү.
Кулланылган матур әдәбият, физкультминуткалар:

1. Табышмак

Сары эшләпә кигәннәр,

Җем-җем итә күзләре.

Гел кояшка караганга

Кояш төсле йөзләре

           ( Көнбагыш)

2. Хикәя

Чәчәк

(“Иң матур сүз”, 172 бит,

Ав. С. Сәүбанова)

3. Физкультминут

Гөлчәчәкләр күренде

( балалар басалар)

Һәм кояшка үрелде

(кулларын югары күтәрәләр)

Аларга җылы кирәк,

Кояш астында рәхәт.

            (сузылалар).

“Букет җый” дид.уены
Темасы: Карандаш савыты “Камка”
Максат: Пропорцияләр дөньясы белән таныштыруны дәвам итү, күзәтүчәнлекне үстерү, композицион мөмкинлекләрен ныгыту
Әвәләү алымнары:
1. Шар әвәләү, аз гына учлар белән басып кую.

2. Линейканың кырые белән буйлыга бер һәм аркылыга ике сызык ясау.
3. Карандаш алып тишекләр тишеп чыгу. Алар тирән, карандаш тыгырлык булырга тиеш
Кулланылган матур әдәбият, физкультминуткалар:

1. Шигырь
Камканы коткардым

    ( Шәүкәт Галиев)

Иделгә төшкән камка

Бер бата да бер калка-

Иделдә камка бата!

Йөзеп янына бардым,

Сөзеп кулыма алдым-

Камканы мин коткардым.

Ярга чыккач кипшенде,

Чистарынды, җилпенде,

Канатларын тикшерде.

Ашыгып китеп бара-

Корткычлар бер бакчага!

Инде камка коткара...
Темасы: Чеби
Максат: Түгәрәк формадагы предметлар турында белемнәрен ныгыту, композиция төзү күнекмәләрен арттыру
Әвәләү алымнары:
1. Зәңгәрсу яки ачык яшел төстәге камырдан шар әвәләү, учлар белән басып түгәрәк ясау. Бу – фон була.

2. Фломастерның очы белән тзгәрәк уртасында җиңелчә генә түгәрәк ясау.

3. Ике кыска таяк әвәләү. Түгәрәк уртасына тәпиләр итеп беркетеп кую.

4. Сары камырдан шар – гәүдә әвәләү, түгәрәк урынына беркетеп кую.

5.  Шар – әвәләү. Бу – баш була. Кара бисерны күз итеп кую.

6. Кызыл төстәге камырдан ике кечкенә тамчы томшык әвәләү.

7. Гәүдәдән бераз кечерәк камыр алып тамчы – канатлар әвәләү.

8. Кечкенә тамчы әвәләү. Койрык итеп беркетеп кую.

Кулланылган матур әдәбият, физкультминуткалар:

1. Табышмак

Ап – ак йомгак ярылды-

Сары йомгак яралды.

                     ( Чеби)

2. Шигырь
“ Чебиләр”

(“Иң матур сүз”  143 бит)

3. Физкультминут

Өй алдында чебиләр,

Чип-чип-чип,-

 Дип йөриләр

(йөрү хәрәкәрләре белән)

Кечкенә канатлары

( куллары як-якка

 сузалар)

муеннары сап- сары муеннарын сузып,

уңга – сулга карыйлар,

күпереп тора йоннары

(бер-береңне сыйпау)

Ул аларның туннары

Темасы: Көзге “Бака”
Максат: Балаларны учлар һәм бармаклар белән эшләргә өйрәтү, таныш булган эш күнекмәләрен ныгыту
Әвәләү алымнары:
1. Шар әвәләү. Өстеннән көзге белән басу. Уртадагы камырны алып кую.

2. Бер яктан камырны баш килеп чыксын өчен кысу. Фломастерның очы белән борын, күзләр,авыз ясау. Кечкенә генә тел беркетеп кую.

3. Тәпиләр ясау өчен дүрт яктанда чеметеп камырны тартып чыгару. Стека ярдәмендә аерып кую. (брмаклар ясау)
4. Кечкенә генә таяктан койрык ясау.
Кулланылган матур әдәбият, физкультминуткалар:

1. Шигырь
Бака

               ( Әнәс Бари)

Камышлы күлдә,

Куак төбендә

Ята быгырдап

Зур башлы бака.

Батып һәм калкып,

Су дулкынлатып,

Тынмый кычкыра:

“ Бака –ка –ка –ка!”

Аяз көннәрдә,

Кояш көлгәндә,

Куак төбеннән

Өскә чыга ул,

Авызын ачып,

Тумгәккә басып,

Камыш аралай

Черки куа ул...

Черкиләр тотса

Һәм ашап йотса,

Ярсып сикерә

Мактанчык бака.

Күл сазлыгында

Ул, бата – калка,

Тагын кычкыра:

“Бака-ка-ка-ка!”

Темасы: Куянкай
Максат: Тамчысыман форма ясау күнекмәләрен өйрәтүне дәвам итү,  детальләр ярдәмендә характерлы билгеләрне күрсәтергә өйрәтү
Әвәләү алымнары:
1. Фольгадан шар – гәүдә өчен каркас әвәләү.

2. Фольганы камыр белән әйләндереп алу. Тамчы әвәләү. Киң ягы белән  утыртып кую.

3. Кайчы белән тамчының очлы башыннан колаклар килеп чыгарлык итеп кисү.

4. Ике тамчы әвәләү, арткы тәпиләр итеп беркетәбез. Стека ярдәмендә тырнаклар ясау.

5. Колак астына ике кечкенә шар әвәләп күзләр беркетеп кую.

6. Ике кечкенә шар- битләр әвәләү. Күзләр астына урнаштыру.

7. Фломастер белән биттә мыек өчен тишекләр ясау.

8. Стека белән бит астында авыз өчен урын ясау. Ике бик кечкенә таяктан тешләр әвәләү.
9. Алгы тәпиләрен ясау өчен бик озын булмаган тамчы әвәләү, беркетеп кую.
Кулланылган матур әдәбият, физкультминуткалар:

1. Табышмак

Йөртә ул озын колак,

Үзе гаҗәеп куркак.

Уйланма инде озак,

Нәрсә ул? Йә, уйлап бак.

               ( куян)

2. Шигырь
Куянкай

        (Нәкый Исәнбәт)

Әй,куян, куян

Кечкенә генә,

Бик йомшак кына,

Бик куркак кына

Ике колагы

Озынкай гына,

Аягы җинел-

Мамыктай гына.

3. Физкультминут

-Куян, куян, син кайда?

( кулны маңгайга куеп эзләү)

Яшел тугайда.

(кулларны җәеп, иркенлекне күрсәтү)

· Куян, куян, син кайда?

· Калын урманда

(кулларны авыз янына куеп: “ау!” дип әйтү һәм эзләү хәрәкәте)

· Куян, куян, син кайда?

· Карлы буранда.

(буранда туңу, тавыш калтырау хәрәкәтләре)
ӨЧЕНЧЕ  ЕЛ

 Темасы: Үләндә ял итүче ташбакалар.

Беренче  дәрес.

Максат:Картон  кәгазьдә  әвәләү күнекмәләрен  ныгыту, шар формасын     

әвәләүне  күнектерү, детальләрне   берләштерергә, композиция  төзү  

күнекмәләренә  өйрәтү.

Әвәләү  алымнары:

Алдан  әзерләп  куелган  картон  кәгазьгә( төрле  формада  кисәргә  

мөмкин)яшел  төстәге  камырны  ябыштырабыз.Көрән  төстәге камырдан 

ташлар  ясап үләнгә  беркетәбез.Яшел  төстәге  камырдан  бер  ягы  очлы  

таяклар  әвәләп үлән  формасына  китереп  яшел  төстәге  камыр  өстенә 

юешләп  ябыштырабыз.

Икенче  дәрес.

Ташбакалар  әвәлибез.Әвәләү  тәртибе алдагы  еллардагы  кебек  үк  ,

ләкин  баш  һәм  тәпиләр  шардан  түгел  , ә  тамчы  формасында   әвәләнә.

Ташбакалар  төрле  зурлыкта – берсе зур, икенчесе –кечерәк  булырга  тиеш.

Кулланылган  матур  әдәбият, физ.минут ,уеннар:

1.Табышмак.

Аягын  башын  яшерә

Таш  күлмәге  эченә . (Ташбака)

2.Шигырь.

«Ташбака».  М.Фәйзуллина.

“Иң  матур сүз”,204 бит.

3.Физ.минут.

Менә  минем  уң кулым,

Менә  минем  сул  кулым,

Менә  идән  , менә  түшәм,

Менә  шулай  зур  үсәм.(Хәрәкәтләр  белән  күрсәтелә).

Темасы: Күңелле  һәм  күңелсез  клоуннар.

Беренче  дәрес.

Максаты:

Төрле  әвәләү  күнекмәләрен  ныгыту, әвәләү  ярдәмендә  кәефне  күрсәтергә

өйрәтү.

Әвәләү  алымнары :

Алымнар  шулай  ук  алдагы  дәресләрдә  күрсәткәнчә  , ләкин  клоуннар  

икесе ике  төрле  характерда  булырга  тиеш.

Күңелле  клоун. Төсле  камырдан  әвәләнә.Төссез  камырдан  баш  өчен шар

әвәлибез ,  уч  белән  басып  куябыз. Шарның  ике  ягыннан  кызгылт-сары  

төстәге  коймак  рәвешендә  әвәләнгән  камырны  чәч  итеп  беркетәбез.

Чәч  өстеннән  кызыл  камырдан  шар  әвәләп , тамчы  ясап  учлар  белән 

 басып башлык  әвәлибез. Кечкенә  шарлар белән  башлыкны  бизибез.

Башлыкның  каршы  ягына  таяк  яки  шарлардан  яка  ясыйбыз.

Зәңгәр  төстәге  камырдан  кечкенә  шарлар- күзләр, кызыл  шардан-борын,

Кызыл  таяктан- авыз  әвәлибез. Авызны  беркеткәндә , күңелле  клоун  

булгач, аның  почмаклары  өскә  карап  торырга  тиеш. Клоун  әзер.

Икенче  дәрес.

Күңелсез  клоун  күңелле  клоун  кебек  әвәләнә, ләкин  башы  бераз  

озынчарак  һәм  детальләр  салкын  төстәге   камырдан   әвәләнә.

Башлыгы  шулай  ук  озынча  , аска  бөгелгән  булырга , авыз  почмаклары   

аска  карап  торырга  тиеш.

Башлыкта  тишекләр  (бауга  асып куяр  өчен )  ясарга  мөмкин.

Кулланылган  матур  әдәбият, физ. минут , уеннар.

1.Шигырь.

Цирктагы  клоуннар  

Бигрәк  кызык  йөриләр ,

Әллә  ниләр  кыланалар

Әллә  ниләр  сөйлиләр.

                                             (З. В. Гибадуллина)

2. Физ. минут

Чәчләр  туза  җилгә (кулларны  күтәреп  җилпиләр)

Агач  башы  иелә  җиргә (чүгәлиләр)

Агач  башы  күккә  менә .(басып, кулларны  югары  күтәрәләр)

Темасы : Ике  әкәм- төкәмнең  очрашуы.

Беренче  дәрес.

Максат: 

Озын  таяклар  әвәләү  күнекмәләрен  булдыру, аларны  спираль  рәвешендә

бөгәрләргә  өйрәтүне  дәвам  итү.

Әвәләү  алымнары :

Әкәм-төкәмнәрне  урнаштыру  өчен  яфрак  әвәләнә. Аның  өчен  зур  тамчы  

әвәләп ,уч  белән  басабыз. Стека  белән  бик  нык  басмыйча  гына  уентылар

ясыйбыз.

Беренче  әкәм-төкәмне  әвәли  башлыйбыз. Бер  ягы  очлы ,бик  озын  

булмаган  таяк  әвәлибез. Бу  баш  һәм  гәүдә була.Киң  булып  торган  

ягыннан  мөгезләр тартып  чыгарабыз. Әкәм-төкәмнең  өен  ясау  өчен  бер   

ягы  очлы  булган  озын  таяк  әвәлибез  һәм  аны  яссы  спираль  рәвешендә 

бөтерәбез. Әкәм- төкәмнең  гәүдәсенә  беркетеп  куябыз.

Икенче  әкәм-төкәм  болай  әвәләнә.

Беренче  әкәм- төкәмнеке  кебек  гәүдә , баш ,мөгезләр  әвәләнә. Өен  ясау  

өчен  бер  ягы  очлы  булган  озын  таяк  әвәләнә. Югарыга  таба  әйләндереп

спираль  рәвешендә  ясап  менгерәбез.

Икенче  дәрес.

Әкәм  төкәмнәр  тулысынча  кипкәннән  соң  буярга  мөмкин. Яфракны  яшел,

әкәм-төкәмнәрне төрле  төстәге  гаммаларга  буярга  мөмкин.

 Кулланылган  матур  әдәбият , физ. минут, уеннар

1.Эндәш.

Әкәм- төкәм  мөгезең  чыгар,

Сөтле  сыер  бирермен,

Сөтле  сыер  яратмасаң

Мөгезеңә  чыбык  бирермен.

 2.Физ. минут.

Бер- кулларны  алга  сузабыз,

Ике- кулларны  күтәрәбез.

Өч- кулларны  як- якка  сузабыз,

Дүрт- кулларны  төшерәбез.

 Бер,ике, өч- бездә дуслык, бездә  көч.

4.Темасы: Көзге  байлык.

Беренче  дәрес.

Максат:

Төрле  әвәләү  күнекмәләрен  ныгыту ,иҗади  уйлау  сәләтен  үстерү.

Әвәләү  алымнары.

Зур  бер  камыр  кисәген  алып  шар  әвәлибез, учлар  белән  басабыз.

Баш  бармак  һәм  күрсәтмә  бармак  белән  түгәрәкнең  кырыйларын  

күтәрәбез. Тәлинкәнең  эчен  бармаклар  белән  тигезлибез.

Кишер. Иң  беренче  шар  әвәлибез. Түгәрәк  ягына  таяк  әвәләп  беркетеп

куябыз.

Бәрәңге. Шар  әвәлибез. Аны  озынча  формага  китерәбез. Стека  белән  

төрткеләр ясыйбыз.

Чөгендер. Шар  әвәлибез. Бер  ягын  очлыйбыз. Икенче  ягына  таяк  әвәләп  

беркетәбез.

Икенче  дәрес.

Кипкәннән  соң  кирәкле  төсләрне  сайлап  яшелчәләрне  буярга  мөмкин.

Кулланылган  матур  әдәбият, физ. минут, уеннар.

1.Табышмак.

Өсте  яшел, асты  кызыл,

Җирдә  үсә.      

                         (Кишер)

Җир  астында  җиз  бүкән,

Ул  ни  икән?  

                         (Бәрәңге)

Туп  түгел –түгәрәк,

Күсе  түгел  койрыклы . (Чөгендер).

2.Шигырь.

“ Шигырь  белән  сөйләшик”.  Х. Гарданов.

“Иң  матур  сүз” ,246 бит.

3. “Яшелчәләр  уены”

“Иң  матур  сүз” , 310  бит.

5. Темасы: Аккошлар

Беренче  дәрес

Максат: 

Мөстәкыйль   рәвештә  эшләү  күнекмәләрен  үстерү,  төрле  күнекмәләр

белән  эшләүне  ныгыту.

Әвәләү  алымнары:

Пластилиннан  әвәләнә.

Күл  ясау  өчен  зәңгәр  пластилиннан  шар  әвәлибез, учлар  белән  басабыз.

Аккошларның  берсе  ак, икенчесе  кара  булачак.

Гәүдә  әвәләү  өчен  тамчы  әвәлибез  һәм  горизонталь  рәвештә  күлгә  

куябыз. Баш  һәм  муен  өчен  таяк  әвәлибез. Икеле  формасында  бөгеп  

куябыз. Гәүдәгә  бер  ягы  белән  беркетеп, бармак  белән  тигезләп  куябыз.

Башына  кызыл  пластилиннан  томшык  ясыйбыз.  Уч  белән  басып  ясалган

тамчыларны   гәүдәнең  ике  ягына  беркетеп  куябыз.  Бармаклар  балән  

тигезлибез      

Кулланылган  матур  әдәбият, физ. минут, уеннар.

1.Әкият.

“Казлар –аккошлар”. Рус  халык  әкияте

“Иң  матур  сүз”, 103 бит.

2. Физ. минут.

Казлар  бара  ка- ка, ка- ка (кулларны  салындырып  бер  урында  атлау  

хәрәкәтләре ясала ,гәүдә  як- якка  чайкала).

Канат  кага : кыйгак- кыйгак ( куллар  як- якка  сузылып , гәүдә  як- якка  

чайкала)

Бәбкәләре  ияргәннәр: пи- пи- пи ( чүгәләп, бибиләр  барган  хәрәкәтләр  

ясыйлар).  

6. Темасы: Көзге  яфрак

Беренче  дәрес.

Максат:

Диалектик  уйлау  сәләтен  камилләштерү, чагыштырып  нәтиҗә  ясарга  

өйрәтүне  дәвам  итү, стека  белән  эшләү  күнекмәләрен  ныгыту.

 Әвәләү  алымнары:

Яфракны  әвәләр  алдыннан  көзге  яфракларны  күзәтәбез, ошаганнарын

сайлап  алабыз. Кирәкле  зурлыкта  тамчы  әвәләп  учлар  белән  басабыз.

Киң  ягыннан  стека  белән  эчкә  таба  төртеп  куябыз. Кечкенә  генә  таяк  

әвәләп, уентыга  беркетеп  куябыз. Стека  белән  яфракның  кырыйларын

киртләп  чыгабыз. 

Икенче  дәрес.

Кипкәннән  соң  палитрада  көзге  төсләрне  сайлап  яфракны  буярга  

мөмкин.  

Кулланылган  матур  әдәбият, физ. минут, уеннар.

1.Табышмак.

Һәркөн  диярлек  

Елап  яшь  коя,

Килгән  кошларны

Көньякка  куа.

Бу  кайчак  була? (Көз).

2.Шигырь.

“Иң  матур  сүз”, 191б.

3. Физ. минут

Утырып инде  ардык,

Бераз  ял  итеп  алыйк.

Кулларны  билгә  куеп,

Башларны  чайкап  карыйк. (баш  хәрәкәтләре).

Куллар  билгә , өскә , янга,

Утырып  торып  алыйк.

Куш  аяклап  сикерик  тә,

Урыныбызга  утырыйк. (хәрәкәтләр  белән күрсәтәләр).

7.Темасы: Алма  уңышы.

Беренче дәрес.

Максат: 

Балаларны  чагыштыра  белергә  өйрәтү, вак  детальләрне  әвәләүдә  күнек-

терү

Әвәләү  алымнары:

Фон  һәм  рамка  әвәләү.

Турыпочмаклык  формасындагы  картонны  3-4 мм  калынлыгында  камыр

белән  каплыйбыз. Кечкенә  уенчык  уклау  ярдәмендә  тигезлибез.

Камыр  өстенә  стека  ярдәмендә  кәрзиннең  контурын  сызып  чыгабыз.

Тар  гына  таяклар  әвәләп  контур  эченә  тезеп  чыгабыз.Кечкенә  

шарлардан  рамканың  кырыен  бизибез.

Икенче  дәрес.

Ике  бөтерелгән  таяктан  кәрзиннең  тоткасын  ясыйбыз. Төрле  формадагы

һәм  зурлыктагы  алмалар  әвәлибез. Һәр  алмага  кечкенә  таяк, учлар  белән

басып  ясалган  тамчы- яфрак  әвәлибез.

Өченче  дәрес.

Фонны  якты  төсле  гаммага, кәрзинне  көрән , алманы  кызыл, сары  

төсләргә  буярга  мөмкин.

Кулланылган  матур  әдәбият, физ. минут, уеннар.

1.Табышмак.

Алсу  битле  кыз  үсте ,

Кызарып  җиргә  төште. (Алма).

2.Шигырь.

“Алма  җыябыз”.  Г. Латыйп.

“Гөлбакча”, 64 бит.

3. Физ. минут.

Без  инде  хәзер  зурлар

(аяк  очларына  басып  кулларын  күтәрәләр).

Күп  эшли  безнең  куллар

(кулларын  алга  сузалар).

Без  идән  дә  юабыз  

(идән  юу  хәрәкәте  күрсәтәләр).

Һәм  керләр  дә  уабыз.

(куллар  белән  кер  уу хәрәкәте  ясыйлар).

Тиздән  үсеп  җитәрбез

(аяк  очларына  басалар),

Шунда  эшкә  китәрбез

(атлау  хәрәкәте  ясыйлар). 

8.Темасы: Көзге  матурлык.

Беренче  дәрес.

Максат:

Үрнәк  буенча  карап  мөстәкыйль  рәвештә  әвәләргә  өйрәтү, төрле  

алымнар  белән  әвәләүне  ныгыту.

Әвәләү  алымнары:

Камыр  картонга  ябыштырыла.  Кечкенә  камыр  кисәкләре  алып , алардан

шар  әвәлибез, шардан  тамчы  ясыйбыз.  Аларны  картонга  беркетәбез,

түгәрәк  ягына  таяклар  беркетәбез . Стека  белән  яфракка  уентылар  

ясыйбыз.

Икенче  дәрес.

Кипкәннән  соң  яфракларны  кызгылт- сары, сары  төсләргә  буярга  мөмкин.

Картонны  якты  яшел  төскә  буярга  була.

Кулланылган  матур  әдәбият, физ. минут, уеннар.

1.Табышмак.

Кырлар  буш  кала,

Яңгырлар  ява.

Җирләр  дымлана,

Бу кайчак  була?       (Көз).

2.Шигырь.

“Көз”.  Р. Вәлиева.

“Иң  матур  сүз”, 192 б.

3.Физ.  минут.

“Азрак  ял  итеп  алыйк”. 44  б.

9Темасы: Яңа  ел  уенчыклары.

Беренче  дәрес.

Максат:

Алдагы  дәресләрдәге  алган  әвәләү  күнекмәләрен  ныгыту, мөстәкыйль

рәвештә  әвәләүне  күнектерү.

Әвәләү  алымнары:

Уенчыклар төсле  камырдан  әвәләнә.  Шарлар  әвәләү  өчен  төрле  

төстәге  камыр  кисәкләреннән  шарлар  әвәлибез, учлар  белән  басабыз.

Бер  кырыена  кисточканың  кире  ягы  белән  тишек  тишәбез. Кипкәнче

төрле  төстәге  бисерлар  белән  бизәргә  мөмкин.

Йолдыз  әвәләү  өчен  сары  һәм  зәңгәр  төстәге  камырдан  шар  әвәлибез.

Аларны  учлар  белән  басабыз. Баш  һәм  күрсәтмә  бармаклар  белән  

кырыйларын  чеметеп  алабыз.

Чыршы  әвәләү өчен  алдан  әзерләнгән  чыршы  формасындагы  картонга

яшел  төстәге  камырны  кечкенә  кисәкләргә  бүлеп  ябыштырып  чыгабыз.

Төсле  камырдан  кечкенә  шарлар  һәм  фольга  белән  бизәргә  мөмкин.

Кипкәннән  соң  ялтыравыклар  белән  бизәргә  мөмкин.

Кулланылган  матур  әдәбият, физ. минут , уеннар.

1.Табышмак.

Тәңкә  карлар  сипкән,

Җирне  ап- ак  иткән.

Чыршы, каен, имән

Кардан  чикмән  кигән.

Бу  кайчан  була  икән?  (Кыш).

2.Шигырь.

«Кыш  килде».  Б.Рәхмәт.

“Иң  матур  сүз”, 192 б.

3.Физ.минут.

Әйлән- бәйлән  уйный  карлар

(кулларны  як- якка  болгап, җәеп  очу  хәрәкәтләре  ясыйлар).

Җил  аларны  тарата.

Бит  кулларны  өшетсә  дә

(туңу  хәрәкәте).

Никтер  кышны  яратам.

(кул  чабу  хәрәкәтләре).

10. Темасы: Яңа  елга  шәм  савыты.

Беренче  дәрес.

Максат:

Балаларның  фантазияләрен  үстерү , үрнәк  буенча  мөстәкыйль рәвештә

әвәләргә  өйрәтү.

Әвәләү  алымнары:

Шәм  савыты  төсле камырдан  әвәләнә. Савыт  басып  торыр  өчен  урын

әзерлибез. Нинди  дә  булса  төсле  камырны  алып  шар  әвәлибез,

учлар  белән  басабыз. Фломастерның  кире  ягы  белән  бизәкләр  ясыйбыз.

Контур  буенча  кечкенә  төсле  шарлар  бизибез. Тагын  бер  шар  әвәлибез.

Түгәрәк  уртасына  куеп  аз  гына  учлар  белән  басып  куябыз.Кечкенә

шарлар  белән  бизәп , фломастерның  очы  белән  бизәкләр  ясыйбыз.

Уртасына  кечкенә  генә  кадак  төртеп  куябыз.Бисер  белән  бизәргә  

мөмкин. Кипкәннән  соң  ялтыравыклар  сибәбез.

Кулланылган  матур  әдәбият, физ. минут, уеннар.

1.Шигырь.

“Яңа  ел”. Г. Латыйп.

“Иң  матур  сүз”, 250 б.

2.Физ. минут.

Җилкәсенә  капчык  асып,

Кыш  бабай  килеп  керде.

(йөрү  хәрәкәтләре  белән)

Төрле  кызык  сүзләр  әйтеп  

Бүләк  өләшеп  йөрде.

(уңга, сулга, алга, артка  кулларны  сузу).

Аннан  кыш  бабай , тыпырдап,

Бик  шәп  бии башлады,

(бер  урында  аякларны  тыпырдату).

Биемәскә,  аягында –

Безнең  апа  башмагы.

(аяк  очларына  басып  аякларны  хәрәкәтләндерү).  

11. Темасы: Яңа  елга  тычкан  уенчыгы.

Беренче  дәрес.

Максат:

Төрле  әвәләү  күнекмәләрен  ныгыту,  иҗади  уйлау  сәләтен  үстерү.

Әвәләү  алымнары:

Шар  әвәләп  аны  өстәлгә  куеп  уклау  белән  җәябез.  Алдан  әзерләп  

куйган  шаблонны  куеп  стека  белән  кисеп  чыгабыз. Ручканың  икенче

ягы  белән  колакта , аста  уң  як  почмакта  койрык  өчен  тишекләр  тишәбез.

Шарлар  әвәләп  күзләр  һәм  борын  итеп  беркетеп  куябыз.

Икенче  дәрес .

Кипкәннән  соң  үзегез  теләгән  төсләр  алып  тычканны  буярга  мөмкин . 

Тишеккә  бау  тыгып  бәйләп  куябыз.

Кулланылган    матур  әдәбият , физ .минут , уеннар .

1.Әкият.

“Тавык ,  Тычкан  һәм  Көртлек”. Тат .халык  әкияте .

“Гөлбакча”, 84 б.

2. Физ . минут .

Бер- кулларны  алга  сузабыз,

Ике- кулларны  күтәрәбез ,

Өч- кулларны  як- якка  сузабыз ,

Дүрт –кулларны  төшерәбез .

Бер, ике , өч –бездә  дуслык , бездә көч .

12.Темасы :  Кыш  бабай  һәм  кар  кызы .

Беренче  дәрес.

Максаты:

Кеше  гәүдәсен  әвәләргә , аның  характерын  әвәләүдә  бирергә, киемнәрен

күрсәтә  белергә  өйрәтү .

Әвәләү  алымнары :

Кыш  бабай.  Фон  әвәләнә. Зәңгәрсу  төстәге  камырдан  шар  әвәләп  уч  

белән  басабыз.  Кырыйда  кисточканың  кире  ягы  белән  тишек  тишәбез.

Иң  зур  деталь – гәүдәне  әвәлибез. Кызыл  төстәге  камырдан  тамчы  

әвәләп  фонга  куеп  учлар  белән  басабыз. Уртача  зурлыктагы  ике  тамчы

әвәләп  аяк  итеп  гәүдәнең  аскы  ягына  беркетеп  куябыз.Кызыл  төстәге

камырдан  ике  тамчы  әвәләп, куллар  итеп  беркетеп  куябыз. Төссез  камыр-

дан  кечкенә  тамчы  әвәләп  кул  астына  беркетәбез, стека  белән  баш 

бармакны  аерабыз –бу  бияләй  була. Баш  өчен  алсу  төстәге  камырдан

шар  әвәлибез.  Гәүдәнең  өске  өлешенә  беркетәбез. Кызыл  төстәге  

камырдан  шар  әвәләп  учлар  белән  басабыз. Башлык итеп  баш  өстенә

беркетәбез , сакалын  тамчы  итеп  әвәләп  ясыйбыз. Мыекларын  ясау 

өчен  таяк  әвәлибез, сакал  өстенә беркетеп  куябыз. Мыек  өстенә  кечкенә

шар  әвәләп  борын  итеп  беркетеп  куябыз. Кара  бисердан  күз  ясап куябыз.

Таяклар  әвәләп  башлык  астына,  җиңгә, тун  астына  беркетеп  куябыз.

Кыш  бабаебыз  әзер.

Икенче  дәрес.

Кар  кызы  да  шул  ук  тәртиптә  әвәләнә. Тик  фон  өчен  я  ак , я  кызыл  төс  

алына. Гәүдә , җиңнәр , башлык  өчен  зәңгәрсу  төстәге  камыр  сайлана .

Борыны  бик  кечкенә  шардан , чәч  толымы  ике  таяктан  үреп  ясала .

Кипкәннән  соң  аларны  ялтыравыклар  бизәргә  мөмкин .                     

Кулланылган матур  әдәбият , физ. минут , уеннар.                                                   

1.Шигырь.

“Яңа  ел”. Г . Латыйп .

“Иң  матур  сүз” ,250  б.

2. Физ . минут .

“Биемәскә...” ,     М.Фәйзуллина ,

“Азрак  ял  итеп  алыйк”  53 б.

13. Темасы: Оядагы  кош.

Беренче  дәрес.

Максаты:

Лента  күнекмәсен  ныгыту , үрнәк  буенча  әвәләргә  өйрәтү .

Әвәләү  алымнары:

Кош   һәм  аның  оясы , йомыркалары -  барысы  да  алдагы  еллардагыча

әвәләнә ,  әмма  кош  янына  бер – ике  әле  яңа  гына  йомыркадан  чыккан

кошчыкларны  утыртып  куярга  мөмкин .

Кулланылган  матур  әдәбият , физ . минут , уеннар.

1.Шигырь.

“Карлыгач”. Г. Тукай.

“Гөлбакча” , 135 б.

2.Физ. минут.

Тәрәзә  каршына  (аяк  очларына  басып  тәрәзәгә  карау ),

Килгән  бер  чыпчык (бармак  белән  төртеп  күрсәтү),

Миңа  кычкыра : (үзенә  төртеп  күрсәтү )

Чык  әле , чык ! (кул  изәп  чакыру )

Алдый  ул  беләм (кул  селкү )

Гел  шулай  итә (кул  селкү )

Ияреп  чыксам  (йөгерү  хәрәкәте )

Оча  да   китә . (очу  хәрәкәте )

14.Темасы: Ябалак.

Беренче  дәрес.

 Максат:

Балаларны  үрнәк  буенча  әвәләргә  өйрәтү , иҗади  сәләтләрен  үстерү .

Әвәләү   алымнары :

Бер  зур  кисәк  камырдан  кечкенә  генә  кисәк  камыр  алып , калган  камыр-

дан  шар  әвәлибез . Өстәлгә  куеп  аз  гына  уч  белән  басабыз.  Баш  бармак

белән  өске  ягына  басабыз . Ул  күзләр  өчен  урын  була . Баш  һәм  күрсәт –

мә  бармак  белән  чеметеп  колакларны  ясыйбыз . Калган   кечкенә  кисәк

камырдан   тамчы  ясап  томшык  итеп  беркекетеп  куябыз .

 Икенче  дәрес .

Кипкәннән  соң  ябалакны  үзегез  теләгәнчә  яки  кирәкле  төсләр  сайлап 

буярга  мөмкин .

Кулланылган  матур  әдәбият , физ . минут , уеннар .

1.”Кошлар  рәхмәте” . Хикәя . Ә .Баян .

“Гөлбакча” . 81 б.

2.Физ . минут .

“Очты – очты”.

3.”Песи  һәм  чыпчыклар”хәрәкәтле  уены .

15.Темасы: Салфетка  савыты  “Зебра”.

Беренче  дәрес .

Максат :

Камырны  бербөтен  һәм  кисәкләргә   бүлүне   ныгыту,  зебраның  үзенчә-

лелеген  карап  китү .

 Әвәләү  алымнары :

Алдан  ук  картоннан  шаблон  әзерләнә . Камырны  клеёнка  өстенә  куеп  

кечкенә   уклау   белән  җәеп  коймак  рәвешенә  китерәбез . Шаблонны 

камыр  өстенә  куеп  стека  ярдәмендә  шаблон  тирәли  кисеп, зебра  

китереп  чыгарабыз . Китап  алып  аны  полиэтилен  капчыкка  салабыз .

Ике   яклы  зебраны  китапның  як –якларыннан   әйләндереп  алабыз . Зебра-

ны  китапны  әйләндереп  киптерәбез . Кипкәннән  соң  төсләрне  төсләрне

сайлап  буярга  мөмкин .

Кулланылган  матур  әдәбият , физ . минут , уеннар .

1.Күрсәтмә  рәсемгә  карап  зебра  турында  сөйләү , әңгәмәләшү

2.Физ. минут .

Утырып  инде  ардык ,

Бераз  ял  итеп  алыйк ,

Кулларны  билгә  куеп ,

Башларны  чайкап  карыйк . (баш  хәрәкәтләре ) 

Куллар  билгә , өскә , янга ,

Утырып – торып  алыйк .

Куш  аяклап  сикерик  тә ,

Урыныбызга  утырыйк . (хәрәкәтләр  белән  күрсәтәләр ) .

16.Темасы: Тутый  кош .

Беренче  дәрес .

Максат:

Анализ  ясау  процессында  нәтиҗә  ясарга  өйрәтү , төрле  әвәләү  

алымнарын  кабатлау .

Әвәләү  алымнары:

Алдан  әзерләп  куелган  картон  читлеккә  фон  ябыштырабыз . Кырыена

кечкенә  шарлар  бизәп  чыгабыз . Фломастерның  кире  ягы  белән  бизәкләр

төшерәбез . Аскы  якның  кырыена  таба  нечкә  генә  таяк  әвәләп  беркетеп

куябыз . Тәпиләре  белән  тотыныр  өчен  таяк  була . Алты  кечкенә  тамчы

ясап  тәпиләр  итеп  беркетеп  куябыз . Шар  әвәләп  йомыркасыман  форма-

га  китерәбез- бу  гәүдә  була . Киң  ягы  белән  өскә  каратып  тәпиләр  өстенә

беркетеп  куябыз . Шар  әвәлибез , бу- баш  була . Аны  гәүдәгә  беркетеп 

куябыз . Башына  каурыйлар  ясау  өчен  төрле  зурлыктагы  4  тамчы  

әвәлибез , бераз  бөгеп  баш  очына  беркетеп  куябыз . Күзләр  өчен  кеч –

кенә  шар  әвәлибез . Томшык  ясау  өчен  кечкенә  таяк  әвәләп , ике  ягын  

да  бөкләп  башның  алгы  ягына  беркетеп  куябыз . Канатлар  әвәләү  өчен

гәүдәдән  3  тапкыр  кечкенә  булган  тамчы  әвәләп  гәүдәгә  беркетеп  

куябыз . Өч – дүрт  озынайтылган  тамчыдан  койрык  әвәлибез . 

Икенче  дәрес .

Кипкәннән  соң  фон  өчен  якты  гамма , тутый  кошны  чиста  төсләр  кул –

ланып  буярга  мөмкин .

Кулланылган  матур  әдәбият , физ . минут , уеннар .

1.Күрсәтмә  рәсемгә  карап  тутый  кош  турында  сөйләү .

2.Физ . минут .

Аякларны  тупылдат ,

Кулларыңны  чәпелдәт ,

Бер  монда , бер  монда 

Кыен  эш  түгел  бер  дә .

Башың  аска  иеп  ал ,

Бармакларны  янап  ал ,

Бер  монда , бер  монда 

Кыен  эш  түгел  бер  дә

Кулларыңны  күтәреп

Алга  сал .

Сал  уңга , сал  сулга

Кыен  эш  түгел  менә .

17.Темасы:  Күңелле  бутербродлар .

Беренче  дәрес .

Максат :

Балаларны  мөстәкыйль  рәвештә  үрнәк  буенча  әвәләргә  өйрәтү , иҗади

сәләтләрен  үстерү .

Әвәләү  алымнары:

Бер  кисәк  камырны  берничә  өлешкә  бүләбез . Һәр  кисәктән  катлаулы

булмаган  фигура  әвәлибез . (ай , йөрәк , йолдыз , һ.б.,). Һәр  фигурага   чиста

таяк  төртеп  чыгабыз .

Икенче  дәрес .

Кипкәннән  соң  фигураларны  буярга  мөмкин . Ләкин  буямасаң  яхшырак ,

чөнки  ашый  торган  ризыкка  буяу  эләгергә  мөмкин . Таякларны  бутер-

бродларга  төртеп  чыгабыз . 

Кулланылган  матур  әдәбият , физ . минут , уеннар .

1.Шигырь .

Ямьле  бәйрәм  көн  иде ,

Чакырдык  без  кунаклар ,

Кунакларны  сыйларга

Ясадык  бутербродлар .

2.Физ .минут .

Утырып  инде  ардык ,

Бераз  ял  итеп  алыйк .

Кулларны  билгә  куеп ,

Башларны  чайкап  карыйк . (баш  хәрәкәтләре ) .

Куллар  билгә , өскә , янга ,

Утырып –торып  алыйк .

Куш  аяклап  сикерик  тә ,

Урыныбызга  утырыйк .  

18.Темасы:   Гөмбәләр  үскән  алан 

Беренче  дәрес .

 Максат :

Балаларның   күзәтүчәнлекләрен  үстерү , композиция  төзү  күнекмәләрен

ныгыту.

Әвәләү  алымнары:

Зур  бер  кисәк  камырдан  шар  әвәлибез. Уч  белән  басып  коймак  рәвеше-

нә  китерәбез . Өстенә  яфраклар  ясыйбыз . Аның  өчен  төрле  зурлыктагы

тамчылар  әвәләп  бармаклар  белән  басып  куябыз . Стека  белән  бизәкләр  

ясыйбыз . Гөмбәнең  тәпиләрен  төрле  зурлыктагы  фольгадан  ясыйбыз .

Каркасны  камыр  белән  төрәбез . Эшләпә  ясау  өчен  шар  әвәләп  аны

Икенче  бармакка  киертәбез , икенче  кулның  бармаклары  белән  кирәк-

ле  формага  китерәбез , 2-3 төрле  гөмбә  ясыйбыз .

Икенче  дәрес .

Кипкәннән  соң  гөмбәле  аланны  палитра  кулланып  буярга  мөмкин .

Кулланылган  матур  әдәбият , физ . минут , уеннар .

1.Хикәя  уку .

“Кечкенә  кыз  һәм  гөмбәләр” . Л. Н. Толстой .

“Гөлбакча” , 184 б .

2.Физ . минут .

Менә  минем  уң  кулым ,

Менә  минем  сул  кулым ,

Менә  идән , менә  түшәм ,

Менә  шулай  зур  үсәм . (хәрәкәтләр  белән  күрсәтәләр)

19.Темасы: Бүләк  өчен  бау  әзерләү

Беренче  дәрес.

 Максат:

Үрнәк  буенча  әвәләргә  өйрәтү , төрле  әвәләү  алымнарын  кабатлау .

Әвәләү  алымнары:

Камырдан  ике  шар  әвәлибез . Өстәлгә  куеп  кечкенә  уклау  белән  җәя-

без . Пычак  белән  һәр  өлешнең  бер  ягыннан  дүрт   тапкыр  кисәбез .

Фломастерның  кире  ягы  белән  тишекләр  ясыйбыз . Кипкәнче  бармаклар-

ны  аерып  куябыз . Тишеккә  бау  тыгып  очларын  төйнәп  куябыз . 

Икенче  дәрес .

Кипкәннән  соң  бармакларны  буярга   мөмкин . Мондый  матур  бау  белән

теләсә  нинди  бүләкне  бәйләп  куярга  мөмкин .

 Кулланылган  матур  әдәбият , физ . минут , уеннар .

1.Әңгәмә . Бәйрәмнәр  һәм  бәйрәмнәргә  әзерләнгән  бүләкләр  турында

сөйләшү . 

2.Физ. минут .

Чәчләр  туза  җилгә (кулларны  күтәреп  җилпиләр)

Агач  башы  иелә  җиргә  (чүгәлиләр)

Җилләр  туктый  менә , менә ,

Агач  башы  күккә  менә (басып , кулларны  югары  күтәрәләр)

20. Темасы: Кечкенә  йөрәкләр.

Беренче  дәрес .

 Максат:

Үрнәк  буенча  әвәләргә  өйрәтү , иҗади  сәләтләрен  үстерүне  дәвам  итү .

Әвәләү  алымнары:

Камырдан  шар  әвәләп  уч  белән  кысып  коймак  рәвешенә  китерәбез .

Пычак  белән  кисеп  йөрәк  ясыйбыз . Фломастерның  кире  ягы  белән  бер-

ничә  тишек  ясыйбыз . 

Икенче  дәрес .

Кипкәннән  соң  йөрәкне  буйыйбыз . Лак  белән  каплыйбыз . Свитерга

тегеп  куябыз . Ул  киемне  бизәп  торачак .

Кулланылган  матур  әдәбият , физ . минут , уеннар .

1.Әңгәмә . Кием  бизәүче  предметлар (брошкалар , муенсалар)  турында

сөйләшү .

2.Физ . минут .

Утырып  инде  ардык ,

Бераз  ял  итеп  алыйк ,

Кулларны  билгә  куеп ,

Башларны  чайкап  карыйк . (баш  хәрәкәтләре)

Куллар  билгә , өскә , янга ,

Утырып –торып  алыйк .

Куш  аяклап  сикерик  тә ,

Урыныбызга  утырыйк . (хәрәкәтләр  белән  күрсәтәләр ) 

21.Темасы:  Әниләргә   бүләк.

Беренче   дәрес.

 Максат:

Фоторамка   ясарга  һәм  аны  чәчәкләр  ярдәмендә  бизәргә  өйрәтү , ком-

позицияне   дөрес  итеп  төзергә  күнектерү .

Әвәләү  алымнары:

Алдан   әзерләп  куелган  картонга  (фотография  рамкасы  формасында )

кечкенә   камыр  кисәкләре  алып  тигез  фон  ясыйбыз . Фонда  фломастер-

ның  кире  ягы  белән  бизәкләр  ясыйбыз . Тамчы  һәм  шарлар  ярдәмендә

чәчәкләр  ясыйбыз . Сабакны  ясау  өчен  нечкә  таяклар  әвәлибез . Яфрак

өчен  тамчы  әвәләп  стека  ярдәмендә  уентылар  ясап  чыгабыз . Чәчәкләрне

төрлечә   урнаштырырга  мөмкин .

Икенче  дәрес .

Рамка  кипкәч  якты  төсләр  сайлап  буярга  мөмкин .

Кулланылган  матур  әдәбият , физ. минут , уеннар .

1.Шигырь.

“Минем  бүләк”, З . Гомәрева .

“Иң  матур  сүз” , 255 б.

2.Физ. минут.

Кара  каргалар  килде (очу  хәрәкәтләре  белән) ,

Түбәдән  тамчы  тама ( бармак  очлары  белән  чиертәләр)

Көндез  көн  җылы  була ( кулларын  чайкыйлар )

Суыта  кичкә  таба (чүгәлиләр )

Тамчылар  бии  тып- тып

Тамчылар  сикерәләр (урыннарында сикерәләр )

Аларны  булмый  туктатып ,

Алар  яз  китерәләр (кул  чабу  хәрәкәте  белән ).

22. Темасы:  Әни   өчен  матур  чәчәк .( Турыпочмаклы  форма ) .

Беренче  дәрес .

Максат : 

Картонда  камырдан  фон  ясарга  өйрәтүне  дәвам  итү , турыпочмаклы  

фонны  камыр  белән  тутыру  күнекмәсен  ныгыту .

Әвәләү  алымнары:

Алдан   әзерләп  куелган  турыпочмак  формасындагы  картонга  кечкенә

камыр  кисәкләре  алып  фон  ясыйбыз . Чәчәк  ясау  өчен  шарлар  , сабак

өчен  таяк , яфрак  өчен  тамчы  әвәлибез . 

Икенче  дәрес .

Кипкәннән  соң  якты  төсләр  гаммасы  кулланып  буйыйбыз . Фон –салкын,

чәчәк – җылы  төсләр  кулланып  буяла .

Кулланылган  матур  әдәбият , физ .минут , уеннар.

1.Шигырь.

“Бүләк” , Й . Җамалетдинова .

“Иң  матур  сүз” ,253 б.

2.Физ . минут .

Утырып  инде  ардык ,

Бераз  ял  итеп  алыйк ,

Кулларны  билгә  куеп ,

Башларны  чайкап  карыйк . (баш  хәрәкәтләре)

Куллар  билгә , өскә , янга

Утырып –торып  алыйк .

Куш  аяклап  сикерик  тә ,

Урыныбызга  утырыйк . (хәрәкәтләр  белән  күрсәтәләр)

23.Темасы: Әбиемә  бүләк  ясау .(түгәрәк  форма)

Беренче  дәрес.

Максат:

Картонда  камырдан  фон  ясарга  өйрәтүне  дәвам  итү , түгәрәк  фонны 

камыр  белән  тутыру  күнекмәсен  ныгыту .

Әвәләү  алымнары:

Түгәрәк  формадагы  картонга  кечкенә  камыр  кисәкләре  алып  фон  ясый-

быз . Яшел  төстәге  камырдан  нечкә  таяк (сабак)  әвәлибез . Түгәрәкнең

бер  кырыена  беркетәбез . Калын  таяк (яшел  камырдан)  әвәлибез . Ике

ягыннан  очлыйбыз . Бу  яфрак  була . Аны  сабакның  аскы  ягына  беркетә-

без . Ак  төстәге  камырдан  кечкенә  шарлар  әвәләп  сабак  буенча  аска

таба  тезеп  төшәбез . Стека  белән  шарларга   җиңелчә  генә  сызыклар

сызып  чыгабыз . Ландыш  чәчәге  әзер .

Кулланылган  матур  әдәбият , физ. минут , уеннар.

1.Шигырь.

“Дәү  әнигә  күчтәнәч”, Ш. Галиев.

“Иң  матур  сүз” , 256 б.

24.Темасы: Конфет  савыты.

Беренче  дәрес.

 Максат:

Балаларны  мөстәкыйль  рәвештә  үрнәк  буенча  әвәләргә  өйрәтүне  дәвам

итү.

Әвәләү  алымнары:

Камырны  бер  зур  өлешкә  һәм  дүрт  кечерәк  өлешкә  бүләбез. Зур  өлешне

уклау  белән  җәеп  квадрат  формасына , ә кечкенәләрен  турыпочмаклык

формасына  китерәбез. Зур  өлешкә  фломастерның  кире  ягы  белән  тишек-

ләр  ясыйбыз. Кечкенә  өлештә  өчпочмаклар  кисәбез.

Икенче  дәрес.

Кипкәннән  соң  өлешләрне  нечкә  тимерчыбык  ярдәмендә  тоташтырабыз.

Кулланылган  матур  әдәбият, физ. минут, уеннар.

1.Шигырь.

“Кәнфиткә  алыштырган”. Р. Миңнуллин.

“Иң  матур  сүз”, 236 б.

2.Физ. минут.

Ал  таң  ата (балалар  басалар )

Нурлы  кояш  балкып  чыга (кулларын  өскә  күтәрәләр)

Бөтен  халык

Кузгала  да ( йөрү  хәрәкәтләре  белән )

Эшкә  чума ( утыралар ).

25.Темасы: Камка  һәм  аның  дусты.

Беренче  дәрес.

Максат:

Композиция  төзү  күнекмәләрен  ныгыту , күзәтүчәнлекне  үстерү, әвәләү

алымнарын  камилләштерү. 

Әвәләү  алымнары:

Алдан  әзерләгән  яфрак  формасындагы  картонны  камыр  белән  

каплыйбыз. ( 3мм. калынлыкта )  Зур  яфрак  өстенә  кечкенә  тамчылардан

яфраклар  әвәләп  беркетеп  куябыз. Камкаларны  ясау  өчен  ике  шар

әвәлибез. Яфраклар  өстенә  куеп  учлар  белән  аз  гына  басып  куябыз.

Гәүдә  өстендә  стека  сызык- канатлар  ясыйбыз. Җилкәләрен  ясау  өчен

кечкенә  шарлар  әвәләп  гәүдәгә  беркетеп  уч  белән  баскалыйбыз.

Камканың  башын  ясау  өчен  шар  әвәлибез. Кечкенә  шарлар- күзләр  була.

Фломастерның  очлы  ягы  белән  тишекләр  төртәбез. Тәпиләре  өчен  һәр

якка  өчәр  нечкә  таяк  әвәләп беркетеп  куябыз.

Икенче  дәрес.

Кипкәннән  соң  канатларын- кызыл, баш, җилкә, тәпиләрен- кара  төскә

буйыйбыз.

Кулланылган  матур  әдәбият, физ. минут, уеннар.

1.Шигырь.

“Камканы  коткардым”. Ш. Галиев.

“Гөлбакча”, 161 б.

2.Физ. минут.

Тигез  юл  буйлап  (йөрү  хәрәкәтләре),

Тигез  юл  буйлап  

Ташлар  өстеннән (урындыкларында  сикерәләр),

Ташлар  өстеннән

Барган  чагында

Чокырга  төштек- бух! (чүгәлиләр)

Чокырдан  чыктык- уф! (торалар)

Тигез  юл  буйлап

Кайткан  чагында (йөрү  хәрәкәтләре)

Аяклар  арды.

Аяклар  арды.

Менә  безнең  өебез (төркем  бүлмәсен  күрсәтәләр)

Без  шул  өйдә  торабыз. (утыралар).

26.Темасы:  Яфракта  ял  итүче  бака.

Беренче  дәрес.

Максат:

Баканың   характерлы  билгеләре  белән  таныштыру, зур  детальләрне

әвәләгәндә  камырны  фольгага  төрергә  өйрәтү.

Әвәләү  алымнары:

Баканы  утыртыр  өчен  алдан  түгәрәк  формасында  картон  әзерләп  куябыз.

Бака  гәүдәсен  әвәләү  өчен  фольганы  гәүдә  формасына  китереп  бөгәрли-

без. Өстеннән  камыр  белән  әйләндереп  алырга. Гәүдә  йомыркасыман

формада  булырга  тиеш. Гәүдәне  картонны  юешләп  утыртып  куябыз.

Башны  шар  формасында  әвәләп  гәүдәгә   беркетәбез  һәм  башның  арткы

ягын  баш  бармак  белән  басып  куябыз. Стека  ярдәмендә  авыз  ясыйбыз.

Фломастерның  очлы  ягы  белән  борын  ясыйбыз. Күзләр  шар  формасында

әвәләнә. Фломастер  белән  төрткеләр  ясала. Баканың  тәпиләрен  әвәләү

арткы  тәпиләрдән  башлыйбыз. Тамчысыман  форма  әвәләп, бөкләп  гәүдә-

нең  ике  ягына  беркетеп  куябыз. Ике  кечкенә  тамчы  безгә  тәпи  

бармаклары  өчен  кирәк. Тамчыларны  ике  бармак  белән  кысабыз. Киң

ягыннан  баш  һәм  икенче  бармаклар  белән  чеметеп  өчәр  бармак  ясый-

быз. Алгы  тәпиләрне  ясау  өчен  ике  бик  озын  булмаган  таяк  әвәләп  бер

ягын  чеметеп  өч  бармак  тартып  чыгарабыз. Беркетеп  куябыз. Икенче

бака  да  шул  тәртиптә  әвәләнә. Аны  икенче  бака  каршына  утыртып

куябыз.

Икенче  дәрес.

Кипкәннән  соң  картонда  үләннәр  ясарга  (салкын , якты  яшел  төс) 

бакаларны  җылы , якты  яшел , ак  күзле  итеп  буярга  мөмкин . Бакаларның

аркасында  караңгы  яшел  таплар  ясарга  була.      

Кулланылган  матур  әдәбият, физ .минут, уеннар.

1.Легенда.

“Ни  өчен  бакалар  бакылдык  булып  калганнар?”

“Иң  матур  сүз”, 178 б.

2.Физ. минут.

Күлдә  балык , бакалар (балык  йөзү, бака  сикерү  хәрәкәтләре)

Баталар  да  калкалар (чүгәләү  һәм  басу  хәрәкәтләре)

Әнә  бара  бер  бака (бармак  белән  төртеп  күрсәтү)

Баткакка  бата –бата (аякларны  берәм –берәм  саздан  сөйрәп  алу  хәрәкәт-

ләре).

Бака- ка-ка , бака-ка-ка.

27.Темасы: Карга.

Беренче  дәрес.

 Максат: 

Камыр  белән  әвәләү  күнекмәләрен  ныгыту , чагыштырма  анализга  өйрәтү,

үрнәк  буенча  әвәләүне  ныгыту.

Әвәләү  алымнары: 

Кара  һәм  көрән  төстәге  пластилиннан  юан  таяк  әвәлибез, учлар  белән

басабыз, берсе  өстенә  берсен  куеп  рулонлап  төрәбез. Түмгәгебез  әзер.

Кара  төстәге  пластилиннан  карганың  гәүдәсен  әвәлибез. Шар  әвәләп

аны  овал  формасына  китерәбез , овалның  нечкә  ягына  тамчыдан  әвәләп

койрык  беркетәбез , бармак  белән  кысабыз. Шар  әвәләп  койрыкка  капма-

каршы  якка  беркетәбез. Бу- баш  була. Ике  озын  тамчы- томшык  әвәлибез.

Гәүдә  зурлыгыннан  ике  тапкыр  кечерәк  тамчы  әвәләп , канатлар  итеп

беркетеп  куябыз, бармаклар  белән  кысабыз. Күзләрне  ике  кара  бисердан

ясыйбыз.

Кулланылган  матур  әдәбият , физ. минут , уеннар.

1.Шигырь.

“Каргалар  шәһәре”, Г. Рәхим.

“Иң  матур  сүз” , 195 б.

2.Физ. минут.

Бер- кулларны  күтәрәбез.

Ике- алга  сузабыз.

Өч- кулларны  як- якка  сузабыз.

Дүрт- кулларны  төшерәбез

Бер, ике, өч- бездә  дуслык , бездә  көч.

3.Хәрәкәтле  уен.

“Карга  һәм  чебешләр”.

28.Темасы: Кечкенә  динозаврлар.

Беренче  дәрес.

Максат:

Анализ  ясаганда  нәтиҗә  ясарга  өйрәтүне  дәвам  итү , әвәләү  алымнарын

ныгыту.

Әвәләү  алымнары:

Фольгадан  гәүдә  өчен  шар- каркас  әвәлибез. Камыр  белән  төрәбез. Бер

ягына  койрык (ике  шар  һәм  конус ) беркетәбез. Икенче  ягына  груша  фор-

масында  әвәләнгән  муен  һәм  башны  беркетәбез. Авызын  ачык  калдырыр

өчен  карандаш  тыгып  калдырабыз. Күзләрен  бисер  яки  шарлардан  ясарга

мөмкин. Гәүдә  размерына  туры  китереп  пластик  бутылкадан  канатлар

кисәбез. Груша  формасында  дүрт  тәпи  әвәлибез. Гәүдәнең  янына  

беркетеп  стека  ярдәмендә  тырнаклар  ясыйбыз. Гәүдәнең  өске  өлешенә

йомшак  камыр  ябыштырып  канатларны  тыгып  куябыз.

Икенче  дәрес.

Кипкәннән  соң  динозаврның  авызыннан  карандашны  алабыз. Якты  яшел

төскә- башын , гәүдәсен , койрыгын , караңгы  яшел  төс  белән  таплар  

ясыйбыз.

Кулланылган  матур  әдәбият , физ. минут, уеннар.

1.Әңгәмә  үткәрү , динозаврлар  сурәтләнгән  рәсемнәр  карау.

2.Физ. минут.

 Утырып  инде  ардык ,

Бераз  ял  итеп  алыйк.

Кулларны  билгә  куеп ,

Башларны  чайкап  карыйк (баш  хәрәкәтләре)

Куллар  билгә , өскә , янга ,

Утырып- торып  алыйк.

Куш  аяклап  сикерик  тә ,

Урыныбызга  утырыйк. (хәрәкәтләр  белән  күрсәтәләр).

29.Темасы: Кәрзиндә  ятучы  песи.

Беренче  дәрес.

Максат:

Лента  күнекмәсе  белән  әвәләү  алымын  кабатлау , стека  белән  эшләргә

өйрәтүне   дәвам  итү , пропорциягә  бүлү  сәләтен  камилләштерү.

Әвәләү  алымнары:

Кәрзин  әвәләү  өчен  көрән  төстәге  камыр  алып  шар  әвәлибез  һәм  уч

белән  басабыз. Кырыена  үрелгән  таяклар  беркетеп  чыгабыз. Кәрзингә

юка  итеп  җәелгән  одеял  салабыз. Стека  ярдәмендә  чуклар  ясыйбыз.

Песинең   гәүдәсен  әвәләү  өчен  шар  әвәләп  аны  озынча  формага  китерә-

без,  бераз  аны  бөгәрлибез. Гәүдә  буенда  бер  яктан  озын  тамчыдан

койрык  ясыйбыз. Баш  өчен  шар  әвәлибез, колаклар  өчен   кечкенә  тамчы-

лар  әвәләп, фломастерның  очы  ярдәмендә  очлы  башын  өскә  каратып

беркетеп  куябыз. Кечкенә  шарлардан  битен , ике  кечкенә  шардан  борын

әвәлибез. Песиебез  әзер.

Кулланылган  матур  әдәбият, физ. минут , уеннар.

1.Табышмак.

Үзе  суфи , үзе  урлаша ,

Тотсаң  әле , тырнаша . ( Песи )

2.Хикәя.

“Ак  песи”. Г. Мөхәммәтшин.

“Иң  матур  сүз” , 183 б.

3.Хәрәкәтле  уен.

“Песи  һәм  тычканнар”.

30.Темасы:  Тутый  кош

Беренче  дәрес.

 Максат:

Картонда  әвәләү  алымнарын  ныгыту, иҗади  сәләтләрен  үстерү.

Әвәләү  алымнары:

Читлек  формасында  киселгән  картонга  фон  ясыйбыз. Кырыен  кечкенә

шарлар  белән  бизәп  фломастерның  икенче  ягы  белән  бизәкләр  ясыйбыз.

Аста  тутый  кош   тотыныр  өчен  таяк  әвәлибез. Тәпиләр  өчен  6  нечкә  

тамчы  әвәлибез, таякка  беркетеп  куябыз. Гәүдә  ясау  өчен  шар  әвәләп

аны  йомыркасыман  формага  китереп  киң  ягын  өскә  каратып  тәпиләр

өстенә  беркетеп  куябыз. Баш  өчен  шар  әвәлибез. Гәүдәгә  беркетеп

куябыз. Башына  4  тамчы  әвәләп  каурыйлар  итеп  беркетеп  куябыз. 

Кечкенә  шарлардан  күзләр  әвәлибез. Томшыгын  ясау  өчен  кечкенә  генә

таяк  әвәләп, башның  алгы  ягына  беркетәбез. Канат  ясау  өчен  гәүдәдән

3  тапкыр  кечерәк  камыр  кисәге  алып  тамчы  әвәлибез, учлар  белән  баса-

быз,  гәүдәгә  беркетеп  куябыз. Өч- дүрт  озынча  тамчы  әвәләп   койрык

итеп  беркетеп  куябыз. Тутый  кош  әзер.

Икенче  дәрес.

Кипкәннән  соң   җылы  төсләр  кулланып  тутый  кошны  буярга  мөмкин.

Кулланылган  матур  әдәбият, физ. минут, уеннар.

1.Әңгәмә.

Рәсемнәр  карау, язмада  тутый  кош  сайравын  тыңлау.

2.Физ. минут.

Утырып  инде  ардык,

Бераз  ял  итеп  алыйк.

Кулларны  билгә  куеп,

Башларны  чайкап  карыйк (баш  хәрәкәтләре)

Куллар  билгә, өскә, янга

Утырып- торып  алыйк.

Куш   аяклап  сикерик  тә,

Урыныбызга  утырыйк. (хәрәкәтләр  белән  күрсәтәләр)

 31.Темасы: Мөгезборын.

Беренче  дәрес.

Максат:

Пропорциягә  бүлә  белү  алымнарын  кабатлау, вак  детальләр  белән  эшли

белү  күнекмәләрен  ныгыту.

Әвәләү  алымнары:

Фольгадан  зур  түгәрәк  шар  әвәлибез, аны  камыр  белән  төреп  кулда

әвәләп  алабыз. Бу- мөгезборынның  гәүдәсе  була. Дүрт  бертөрле  шар

әвәлибез  гәүдәгә  беркетеп  куябыз. Фломастерның  кире  ягы  белән  тыр-

наклар  ясыйбыз. Кечкенә  генә  койрык  әвәләп  беркетеп  куябыз. Бик

зур  булмаган  ике  ягы  да  очлы  таяк  әвәлибез. Дуга  формасында  бөкләп

гәүдәгә  беркетеп  куябыз. Беренче  таякка  нәкъ  шундый  ук  икенче  таяк

беркетеп  куябыз. Кечкенә  генә  таяк  аны  бик  үк  очлы  булмаган  конус

формасында  әвәлибез. Бу- баш  була. Башны  гәүдәгә  беркетәбез, һәм  ике

яктан  җиңелчә  генә  басабыз. Башның  ян- якларында  учлар  белән  кысыл-

ган  тамчылар- колаклар  беркетәбез. Колак  каршында  кечкенә  шарлар-

күзләр  беркетәбез. Ике  кара  бисер  беркетеп  куябыз. Фломастерның  очлы

ягы  белән  борын  тишекләре  ясыйбыз. Бер  ягын  очлы  итеп  таяк  әвәләп

мөгез  итеп  беркетәбез.

Икенче  дәрес.

Кипкәннән  соң  мөгезборынны  соры, тырнакларын  һәм  мөгезләрен  кара,

колакларын  алсу  төскә  буярга, кара  төс  белән  таплар  ясап  чыгарга  

мөмкин.

Кулланылган  матур  әдәбият, физ. минут, уеннар.

1.Әңгәмә  үткәрү, рәсемнәр  карау.

2.Физ.минут.

Без  инде  хәзер  зурлар, (аяк  очларына  басып  кулларын  күтәрәләр)

Күп  эшли  безнең  куллар (кулларын  алга  сузалар)

Без  идән  дә  юабыз, (идән  юу  хәрәкәте  күрсәтәләр)

Һәм  керләр  дә  уабыз. (кер  уу  хәрәкәте  ясыйлар)

Тиздән  үсеп  җитәрбез, (аяк  очларына  басалар)

Шунда  эшкә  китәрбез. (атлау  хәрәкәте  ясыйлар)

32.Темасы: Әтәч

Беренче  дәрес.

Максат:

Картонда  әвәләү  күнекмәләрен  ныгыту, бизәү  сәләтен  үстерү.

Әвәләү  алымнары:

Алдан  әзерләнгән  картонга  фон  ясыйбыз. Учлар  белән  басып  тигезлибез.

Гәүдәсен  ясау  өчен  шар  әвәлибез, аны  йомыркасыман  формага  

китерәбез. Фонны  юешләп  гәүдәне  беркетеп  куябыз. Муен  ясау  өчен  зур

тамчы  әвәләп  киң  ягы  белән  беркетеп  куябыз. Муенны   ярма  белән

бизибез. Баш  өчен  шар  әвәләп  гәүдәгә  беркетеп  куябыз. Өч  кечкенә  шар

әвәләп  кикрик  итеп  беркетәбез. Төрле  зурлыктагы  тамчылардан  әтәчнең

сакалы  итеп  беркетеп  куябыз. Томшыгын  ясау  өчен  ике  кечкенә  тамчы

әвәләп  сакал  өстенә  беркетеп  куябыз. Кечкенә  шар- күз  әвәлибез. Канат

өчен  тамчы  әвәлибез, гәүдәгә  беркетеп  куябыз. Койрык  өчен  4-5  таяк

(төрле  зурлыкта) әвәләп, бераз  бөкләп  беркетеп  куябыз. Тәпиләр  өчен

ике  нечкә  таяк  әвәлибез. Аскы  ягында  4  нечкә  тамчы  (һәр  тәпигә) 

тырнаклар  ясыйбыз. Тәпиләрнең  өске  ягына  кечкенә  шар  әвәләп  

беркетеп  куябыз.

Икенче  дәрес.

Кипкәннән  соң  әтәчне  буярга  мөмкин.

Кулланылган  матур  әдәбият, физ. минут, уеннар.

1.Табышмак
Иртән  бик  иртә  тора,

Матур  итеп  кычкыра.(әтәч)

2.Шигырь.

“Минем  әтәчем”, Ә.Исхак.

ЙОМГАКЛАУ
       Бу методик кулланманы мәктәпкәчә яшьтәге балаларның иҗади сәләтләрен үстерүдә тулысынча кулланырга мөмкин:

1) Әвәләүгә әзерләнгәндә бала предмет турында бик күп белем ала (исеме, формасы, төзелеше, төсе). Шуның белән бергә бай сөйләм теле үсә. Бу уйлау сәләтенең, игътибарлылыкнвң һәм башка процессларның үсүенә китерә.
2) Әвәләү сынлы сәнгатькә кызыксыну тәрбияли. Бала үзенең алдына билгеле бер максат куя һәм аны ахырына кадәр башкарып чыга. Бу максатчанлыкны, тәртиплелекне, мөстәкыйльлекне үстерә.

3) Дәресләрдә балалар әвәләү күнекмәләре турында мәгълүмат ала.

4) Әвәләү дәресләрендә кешеләргә мәхәббәт, ихтирам итү хисләре тәрбияләнә.

5) Әвәләү процессында ике кул да актив хәрәкәт итә, бармаклар ныгый (бигрәк тә баш бармак,  күрсәтмә  һәм  уртанчы бармаклар).

     Дәресләрдә алган күнекмәләр, белемнәр балаларга киләчәктә мәктәптә белем алганда ярдәм  итәчәк дип әйтә алам.

     Тозлы камырдан әвәләү белән шөгыльләнгән балалардан матурлыкка омтылучы чын иҗади кешеләр үсәр дип уйлыйм. 

